
Uvodna riječ  

  

Početak 2024. je nekako dobro počeo i za Bosnu i Hercegovinu i za Helsinški parlament građana Banjaluka. 
Naime, Evropsko vijeće je u martu otvorilo pregovore za Bosnu i Hercegovinu o pristupu Evropskoj uniji, a mi 
smo zaposlili troje mladih i perspektivnih ljudi, koji su doprinijeli boljim rezultatima organizacije u 2024. godini. 

Međutim, za razliku od uspjeha naše organizacije, Bosna i Hercegovina nije na pravi način iskoristila ispruženu 
ruku iz Evrope i krenula u reforme, nego je nastavila utabanim stazama proizvodnje političke krize, društvenim 
napetostima, institucionalnim blokadama i sporim ili nikakvim napretkom. 

Od bitnijih događaja u 2024. godini, treba izdvojiti i oktobarske lokalne izbore, koji ništa novo nisu donijeli na 
političkoj sceni, osim sve veće zebnje da kao država nismo u stanju da provedemo slobodne i fer izbore. 

Nacionalistička terminolgija, političke blokade, korupcija, netransparentnost, nepoštovanje procedura i zakona 
od strane institucija na svima nivoima, unifikacija, podaništvo, nepoštovanje razlika i raličitosti, prijetnje 
neistomišljenicima, omalovažavanje, svakodnevne napetosti, disolucija države i otcjepljenje, nesaradnja i 
isključivanje - umnogome su doprinijeli da naš rad i rad drugih organizacija u Republici Srpskoj i Bosni i 
Hercegovini, bude otežan, ako ne i nemoguć. 

Više smo imali sastanaka sa predstavnicima međunarodne zajednice, nego sa našim insititucijama. Sa 
institucijama uglavnom komuniciramo dopisima, inicijativama, saopštenjima i rekacijama koje imaju za cilj da 
spriječe i upozore na stalnu devastaciju društva i države, oličenu u restriktivnim zakonima koji zadiru u 
temeljna prava i slobode i u svakodnevom sijanju mržnje od strane najviših političkih zvaničnika. 

No, uprkos svemu, uspjeli smo preživjeti. I organizovati na desetine događaja. 

Naša Kuća ljudskih prava Banjaluka je nastavila i ojačala rad u 2024. godini kroz prošireni tim pravnika i 
advokata i novo uspostavljenu Liniju za pravnu pomoć koja je intervenisala u 11 slučajeva, asistirajući   
braniteljicama i braniteljima ljudskih prava širom BiH čija prava su prekršena ili osporena. Treba 
izdvojiti i značajno učešće Kuće ljudskih prava u regionalnim i međunarodnim zagovaračkim događajima i 
incijativama. 

Uspješno je organizovana, po treći put, regionalna manifestacija Dani Srđana Aleksića u Novom Sadu i 
Banjaluci. U sklopu toga dodijeljene su regionalne novinarske nagrade Srđan Aleksić u Novom Sadu, te prateći 
događaji od kojih treba izdvojiti Reviju kratkih filmova o ljudskim pravima koja je organizovana u Banjaluci. 

Živa biblioteka je nastavila sa radom u proširenom izdanju sa novim “živim knjigama”. Naše incijative i 
inicijative kojih je hCa dio uspješno nastavaljaju sa radom: Feministička tura, Inicijativa Građanke za ustavne 
promjene, Inicijativa za monitoring Evropskih integracija, kampanja protiv seksulanog uznemiravanja na radu, 
samo su neke od mnogobrojinih aktivnosti Helsinškog parlamenta građana u 2024. godini. 

Uprkos brojnim izazovima, HPG Banjaluka nastavlja sa radom i u 2025. 

  

 

Aleksandar Žolja 

 

 

 

 

 



O NAMA  

Helsinški parlament građana (HPG) Banja Luka je registrovan 16. avgusta 1996. godine kao lokalna nevladina 
organizacija u Republici Srpskoj/Bosni i Hercegovini. Od tog vremena HPG Banja Luka je aktivno uključen u 
promociju, jačanje i povezivanje civilnih inicijativa na lokalnom i regionalnom nivou i radi na pomirenju i 
osnaživanju marginalizovanih društvenih grupa za političko djelovanje.  

Naša misija: Helsinški parlament građana Banja Luka je organizacija koja podržava i stimuliše autonomnost, 
ravnopravnost i slobodu svih građana i građanki pokretanjem i podržavanjem različitih demokratskih i 
mirovnih inicijativa i uključivanjem marginalizovanih društvenih grupa u demokratske procese. 

Naša vizija: Društvo jednakih mogućnosti za sve. 

 

Prioriteti djelovanja Helsinškog parlamenta građana Banja Luka:  

 Osnaživanje marginalizovanih grupa, posebno žena, mladih i manjinskih grupa, za političko djelovanje i 
unapređenje svog položaja u društvu, 

 Uticaj na institucije vlasti u Bosni i Hercegovini radi unapređenja zakona i javnih politika prema ovim 
grupama, 

 Povećanje zastupljenosti i bolja prezentacija žena, mladih i manjina u medijima, 

 Jačanje svijesti građana i građanki u Bosni i Hercegovini o diskriminaciji marginalizovanih grupa i 
mehanizmima zaštite njihovih prava,  

 Jačanje saradnje sa drugim organizacijama i institucijama u Bosni i Hercegovini, ali i na međunarodnom 
nivou, 

 Približavanje obrazovnih programa, literature, znanja i vještina u vezi sa izgradnjom mira, razvojem civilnog 
društva i ljudskim pravima građanima i građankama BiH, 

 Kontinuirano usavršavanje osoblja Helsinškog parlamenta građana Banja Luka i rad na održivosti 
organizacije. 

HPG Banja Luka je u 2021. godini provodio svoje aktivnosti u četiri programska područja: 

o Jačanje civilnog društva i transformacija javne vlasti u servis građana 

o Zalaganje za rodnu jednakost  

o Kultura dijaloga i izgradnja povjerenja u društvu  

o Jačanje kapaciteta organizacije  

Edukativni programi – HPG Banja Luka okuplja trenerice i trenere koji za potrebe naše i drugih organizacija 
vode obuke iz oblasti: jačanja kapaciteta nevladinih organizacija (strateško planiranje, fundraising, odnosi sa 
javnošću...), nenasilne komunikacije, rješavanja sukoba, ljudskih prava i ravnopravnosti polova. Na ovaj način 
HPG Banja Luka promoviše svoje ciljeve i politiku i drugim društvenim grupama koje nisu direktno obuhvaćene 
projektima, a doprinosi i finansijskoj održivosti organizacije. 

 

 

 

 

 



 

POSTIGNUĆA 
ili  

NAJZNAČAJNIJI REZULTATI RADA HELSINŠKOG PARLAMENTA GRAĐANA  
1996 - 2024 

 
 
Od svog osnivanja, 1996. godine, do danas, Helsinški parlament građana je implementirao više od 100 
projekata na lokalnom i regionalnom nivou, usmjerenih na osnaživanje različitih marginalizovanih grupa za 
aktivniji angažman u javnom i političkom životu. Kao najznačajnija postignuća našeg rada izdvajamo:  
 
1. Organizacija prvog poslijeratnog susreta mladih u BiH i osnivanje Omladinske mreže BiH koja djeluje i danas 

i broji oko 1000 članova, omladinskih organizacija i pojedinaca;  
2. Osnivanje Akademije za mlade političke lidere/ice (Akademiju danas vodi nevladina organizacija Perpetuum 

mobile iz Banjaluke);  
3. Podrška registraciji Saveza nacionalnih manjina Republike Srpske i uspješno zagovaranje donošenja Zakona 

o pravima pripadnika nacionalnih manjina u RS;  
4. Iniciranje uvođenja posebne emisije o nacionalnim manjinama na javnom servisu RTRS (emisija Bono Homo 

se više ne emituje na televiziji RS, dok se emisija Korijeni, posvećena nacionalnim manjinama, i danas 
emituje jednom mjesečno na radiju RS);  

5. Pokretanje pitanja i diskusije o diskriminirajućoj odredbi “Ostali” u Ustavu BiH;   
6. Zagovaranje i podrška osnivanju Savjeta nacionalnih manjina, kao posebnog savjetodavnog tijela Narodne 

skupštine RS;  
7. Iniciranje i potpisivanje Memoranduma o saradnji između Banjaluke i Pule (Memorandum je potpisan 28. 

marta 2011. godine s ciljem promocije multikulturalizma, interkulturalnog dijaloga i poboljšanja 
prekogranične saradnje između pripadnika nacionalnih manjina);  

8. Omladinska kampanja “Vratite nam prostore” u kojoj smo aktivno učestvovali, rezultirala dodjeljivanjem 
prostora omladinskim organizacijama u 11 opština u BiH (2000);  

9. U saradnji sa Gradskom upravom Banja Luka, Helsinški parlament građana je 2003. godine pokrenuo Bilten 
grada Banja Luka koji se i danas štampa jednom mjesečno. 

10. Učešće u zagovaračkim akcijama u vezi sa usvajanjem Zakona o ravnopravnosti polova 2003;   
11. Analiza primjene Zakona o ravnopravnosti polova sa aspekta sudske prakse, i na osnovu analize 2009., 
iniciranje donošenja izmjena i dopuna Zakona o ravnopravnosti polova BiH (naš najznačajniji amandman koji je 
usvojen i ugrađen u izmjene i dopune Zakona odnosi se na obavezu državnih tijela na svim nivoima 
organizacije vlasti i tijela lokalne samouprave da osiguraju zastupljenost od 40% jednog od polova u 
upravljanju, procesima odlučivanja i predstavljanju);  
12. Učešće u pripremi Gender akcionog plana BiH;  
13. Koordinacija i izrada Alternativnog izvještaja o implemntaciji CEDAW i stanju ženskih ljudskih prava u BiH 
2010. godine (2013., 2017., 2023.) 
14. Iniciranje i izrada (u saradnji sa ženskim nevladinim organizacijama u BiH) Platforme ženskih prioriteta za 
ustavne promjene sa amandmanima na Ustav BiH iz rodne perspektive (2013).  Amandmani su upućeni 
kolegiju Zastupničkog doma Parlamentarne skupštine BiH na razmatranje;  
15. Dostavljanje amandmana na Porodični zakon RS s ciljem definisanja kategorije samohrani roditelj u 
zakonskom tekstu u skladu sa realnim stanjem na terenu i potrebama samohranih roditelja, te iniciranje da se 
u RS uspostavi Alimentacioni fond (izmjene i dopune Porodičnog zakona još nisu ušle u skupštinsku 
proceduru);  
16. Potpisivanje Memoranduma o saradnji sa Zavodom za zapošljavanje RS s ciljem poboljšanja položaja 
samohranih majki na tržištu rada (potpisan u junu 2012);  



17. Učešće u “Globalnom monitoringu medija 2005 (GMMP)”, u kojem je, pored BiH, učestvovalo 75 zemalja iz 
cijelog svijeta;  
18. Kao članica  Koalicije nevladinih organizacija BiH "Raditi i uspjeti zajedno" učestovali smo u izradi 
"Sporazuma o saradnji između Vijeća ministara Bosne i Hercegovine i nevladinog sektora u BiH”, "Strategije 
razvoja nevladinog sektora u BiH", "Kodeksa za nevladin sektor u BiH" i "Standarda kvaliteta usluga između 
Vijeća ministara BiH i nevladinog sektora u BiH". 
19. Ustanovljavanje novinarske nagrade “Srđan Aleksić” za profesionalno i angažovano izvještavanje o 
marginalizovanim grupama u BiH 2010. godine (2021. godine nagrada je dignuta na regionalni nivo; dodjeljuje 
se u tri kategorije novinarima i medijima iz BiH, Srbije, Hrvatske i Crne Gore);  
20. Ustanovljavanje Ženske političke akademije za  mlade žene iz političkih partija i organizacija civilnog 
društva (početkom 2014 upisana je II generacija polaznica);  
21. Iniciranje i osnivanje Ženske alternativne vlade BIH kao neformalnog tijela na političkoj sceni BiH (Vlada je 
zvanično promovisana u jesen 2012);  
22. Nominacija Slađane Ujić, članice Ženske alternativne vlade BiH i predsjednice udruženja SNOP iz Rogatice 
za “Nagradu za žensku kreativnost u ruralnom životu” (Slađana Ujić je prva žena iz BIH koja je dobila ovu 
značajnu nagradu i priznanje);   
23. Umrežavanje i jačanje kapaciteta najmanje 100 organizacija civilnog društva u BiH, kroz edukacije i podjelu 
malih grantova;   
24. Izbor da obavljamo funkciju sekretarijata Mreže za izgradnju mira;   
25. Koordinirajuća organizacija Inicijative Građanke za ustavne promjene 2014-2018 koja okuplja 36 
organizacija i pojedinki; 
26. Kao svoja postignuća naveli bismo i brojna istraživanja i analize na kojima smo radili, što je rezultiralo 
objavljivanjem 38 publikacija koje su dostupne na našem web sajtu. Prema dostupnim serverskim podacima 
najveći broj posjeta web sajtu organizacije odnosi se upravo na rubriku Publikacije i preuzimanje (download) 
dostupnih publikacija. 
27. Posjedovanje biblioteke sa preko 2000 naslova u oblasti ženskih ljudskih prava, nasilja/nenasilja, prava, 
filozofije, političkih nauka, LGBT, ljudskih prava, koji se mogu iznajmiti i služe kao resursi za analize i pisanje 
naučno istraživačkih radova u društvenim oblastima. 
 28. Kroz neformalnu Inicijativu za EU monitoring aktivno učestvujemo u pisanju alternativnih izvještaja o 
napretku BiH na putu ka punopravnom članstvu u EU od 2013. godine.   
 u sjeni o napretku BiH za 2013, 2014, 2015. I 2016. godinu.  
29. Pokrenuli web platformu www.ukljuci.in posvećenu osobama sa invaliditetom. 
30. Pokrenuli web stranicu http://ukljuciseu.org/ koja se bavi procesom EU integracija iz rodne perspektive. 
31. Uspostavili Kuću ljudskih prava Banjaluka koja je 2023. primljena u međunarodnu mrežu Kuća ljudskih 
prava. 
32. Formiranje Pravnog tima za pomoć braniteljima i braniteljicama ljudskih prava koji se nađu u kriznim ili 
rizičnim situacijama (2023). 
 
 
 
 
 
 
 
 
 
 
 
 

http://www.ukljuci.in/
http://ukljuciseu.org/


Programsko područje:  

Jačanje civilnog društva i transformacija javne vlasti u servis građana 

Ciljevi ovog programskog područja su izgradnja civilnog društva i jačanje demokratije kroz podizanje svijesti 
građana o demokratskim principima i procesima, ohrabrivanje građana da pokreću različite inicijative i 
učestvuju u donošenju odluka na svim nivoima vlasti. Kroz različite aktivnosti u okviru ovog programskog 
područja nastojimo uspostaviti što bolju saradnju između građana i institucija vlasti.  

U okviru programskog područja u 2024. godini radili smo na sljedećim projektima: „Podrška građanskom 
aktivizmu“, „Jačanje slobode“, “Građani/ke u borbi protiv tihe korupcije”, „Pravo na aktivizam“, „Linija za 
pomoć braniteljicama/braniteljima ljudskih prava“ i „ENGAGE-BiH“ . Pored toga, nastavili smo raditi na 
organizacionom jačanju i vidljivosti Kuće ljudskih prava Banjaluka.  

 

PODRŠKA GRAĐANSKOM AKTIVIZMU  

 
Kroz podršku organizacije CCFD Terre Solidaire podržali smo aktiviste/ice iz Banjalučkog socijalnog centra koji 
su organizovali Festival vještina, poezije, organizovanja, politike, hrane i muzike pod nazivom „Vikend Akcija“. 
Festival je organizovan u svrhu skupljanja sredstava za ostanak u prostoru u Mirka Kovačevića 17.  Bogat 48-
časovni program počeo je u petak  4. oktobra razgovorom sa domaćinima, a nastavljenjen je  razgovorom o 
zborovima građana u Banjaluci glede nelegalne gradnje i samovolje opštinskih vlasti i investitorskog nemara, 
te o izgledima za samoorganizovanje. Paralelno sa tim organizovano je komunalno kuvanje od 20 h koje se 
nastavilo muzičkim programom (bend i dva DJ-a) . Drugog dana festivala organizovani su bazar i radionice 
šivanja i heklanja, prikazivanje kratkog dokumentarca te razgovori o rudarenju na području Srbije (Homolj i 
Jadar) i BiH (Lopare, Ozren, Majevica, Bistrica, Bukova kosa, Medna). Treći dan, 6. oktobar, počeo je sa 
virtualnom izložbom i razgovorom sa umjetnicom o radu Mamacita, a nastavljen je umjetničkim 
performansom o predrasudama i muzičkim programom sa dva izvoditelja. U programu je učestvovalo je 
ukupno 45 umjetnika i aktivista, a tokom tri dana festivala bilo je preko 80 učesnika. 

 

 
Živa biblioteka, Filozofski fakultet Banjaluka, 28.10.2024. 

 
U okviru ovog projekta organizovana je i jedna Živa biblioteka na Filozofskom fakultetu za studente 
psihologije, na kojoj je učestvovalo preko 40 studenata. Oni su imali priliku da razgovaraju sa našim živim 



knjigama, da smanje predrasude prema žrtvama koje dolaze iz različitih naroda i sa različitih strana, ali i da 
kroz razgovor sa živim ljudima stiču praksu, koja će im koristiti kao budućim psiholozima/ginjama.  
Kroz projekat smo organizovali i akciju sređivanja i farbanja klupa na igralištu za djecu i mlade pod nazivom 
Građa u centru Banjaluke. Ovo je jedno od rijetkih igrališta u centru grada koje je pod stalnom prijetnjom da 
postane parkiralište, tako da je svaka akcija korak u pravcu očuvanja ovog igrališta. 
 
 

JAČANJE SLOBODE  
 
Dvogodišnji projekat „Jačanje slobode“, koji je podržan od strane Vlade Kraljevine Nizozemske kroz MATRA 
program, sa realizacijom je krenuo u septembru 2023. godine, kao odgovor na višegodišnje sužavanje prostora 
za aktivizam i rad braniteljica i branitelja ljudskih prava i nezavisnih medija u BiH. Aktivnosti projekta namijene 
su, prije svega, dodatnom jačanju kapaciteta Kuće ljudskih prava Banja Luka, čiju Osnivačku grupu čini pet 
organizacija sa dugogodišnjim iskustvom u oblasti zaštite ljudskih prava i sloboda: Helsinški parlament građana 
Banja Luka, Centar za životnu sredinu, Banjalučki centar za ljudska prava, Zdravo da ste i Transparency 
International BiH, kao i pozicioniranju Kuće ljudskih prava Banjaluka kao važnog aktera na političkoj i javnoj 
sceni u BiH koji jasno artikuliše potrebe i kritičke glasove civilnog društva.   
Tokom 2024. godine proširen je i ojačan Pravni tim za pomoć aktivistima/cama koji se nađu u kriznim ili 
rizičnim situacijama. Kroz e-mail kontakt i 24/7 dostupan telefonski broj, uspostavljena je i promovisana Linija 
za pomoć braniteljima i braniteljicama, kao nadogradnja Pravnog tima, formiranog u jesen 2023. godine.    
Pravni tim je, tokom izvještajnog perioda, imao 14 razlitčith intervencija koje su se kretale od davanja pravnih 
savjeta aktivistima, pisanja žalbi ili tužbi, do odlaska advokata na saslušanje u policijsku stanicu Bijeljina gdje je 
fotoreporter Nidal Šaljić ispitivan zbog navodnog nezakonitog snimanja Poljoprivrednog dobra "Semberija", 
mjesta gdje se tokom rata nalazio logor "Batković". 
Osim toga, članovi Pravnog tima sudjelovali su u pisanju komentara i reakcija na zakonske prijedloge (9), u 
izradi pisanih podneska za različita međunarodna tijela (kao što su UPR izvještaj i Alternativni izvještaj o 
napretku BiH na putu ka punopravnom članstvu u EU), kao i u komentarisanju nacrta Strategije za razvoj 
poticajnog okruženja za rad civilnog društva. 
Objavljen je i promovisan drugi „Izvještaj o braniteljima i braniteljicama ljudskih prava u BiH – prava, položaj i 
prepreke“ u kojem se konstatuje da nije bilo napretka u izgradnji okruženja stimulativnog za rad branitelja i 
braniteljica. Naprotiv. U izvještaju se zaključuje da postoji sistemski problem delegitimizacije i zastrašivanja 
branitelja/ki ljudskih prava u BiH, i da je u Republici Srpskoj naročito  došla do izražaja neprijateljska klima za 
rad aktivista. Konstatuje se i porast institucionalne netransparentnosti, kao i nedostatak dijaloga i 
participativnosti u oblikovanju javnih politika i zakona, što dugoročno narušava kvalitet javnih politika i zakona. 
„Negativni efekti političkog i institucionalnog izostavljanja branitelja/ki ljudskih prava direktno ugrožavaju i 
obim i kvalitet ljudskih prava i sloboda za sve građane BiH“, navodi se u Izvještaju. 



 
Panel „Prava, položaj i prepreke sa kojima se suočavaju branitelji i braniteljice ljudskih prava u Bosni i Hercegovini – glavni nalazi i 

preporuke“, 10. decembar, Studentski kulturni centar, Banjaluka 

 
U sklopu manifestacije Dani Srđana Aleksića održana je i druga Revija kratkih dokumentarnih filmova o 
ljudskim pravima. U sklopu revije, publika je mogla da vidi sedam filmova različite tematike – od ekoloških do 
antiratnih, a nakon projekcija bio je organizovan razgovor sa nekim od autora prikazanih filmova. 
Takođe, u okviru manifestacije imali smo i izložbu pod nazivom “Portreti snage” (Portraits of Strength) koju 
priređuje Fondacija Kuća Ljudskih Prava kojom se želi odati počast i ukazati na vitalnu ulogu koju žene igraju u 
odbrani ljudskih prava i sloboda, a koje su, često, zbog svog angažmana, na meti različitih napada i rodno 
zasnovanih pokušaja diskreditacije njihovog rada.  
Tokom 20024. godine organizovana su i dva treninga jačanja kapaciteta za članice Kuće ljudskih prava 
Banjaluka i potencijalne nove članice, kao i dva dogadjaja pod nazivom Dani otvorenih vrata kojima je cilj 
građanima i aktivistima približiti rad Kuće ljudskih prava. 
Više o aktivnostima Kuće možete pronaći na web stranici Kuće: https://kucaljudskihprava.org/ 
 

 

https://kucaljudskihprava.org/


“Građani/ke u borbi protiv tihe korupcije” 

 

Helsinški parlament građana Banja Luka, uz podršku Centra civilnih inicijativa i USAID-a, implementirao je, u 
okviru projekta “Građani/ke u borbi protiv tihe korupcije”, kampanju „Seksualna iznuda je korupcija. 
Prekinimo ćutanje!“. Opšti cilj kampanje bio je prepoznavanje i bolje razumijevanje prirode i posljedica 
seksualne iznude, koja je definisana kao spoj seksualnog uznemiravanja i korupcije, odnosno rodno određeni 
oblik korupcije,  i osiguravanje adekvatnih mjera zaštite.   

Kada su u pitanju rezultati ove kampanje, više od 1.500.000 građana/ki BiH je upoznato sa terminom 
sextortiona kao spoja seksualnog zlostavljanja i koruptivnog djela, kao i  sa postojanjem internih mehanizma 
prevencije, procesom prijavljivanja i elementima zaštite unutar ustanova. 

 

 

 

U okviru analiza propisa u vezi sa seksualnom iznudom, u 2024. godini objavljeno je dodatnih pet sažetaka 
politika (policy briefs) koji sadrže i konkretne preporuke za inkrimisanjem seksualne iznude kao posebnog 
krivičnog ili druge vrste pravnog djela u domaće zakone.  

Održano je i više od 15 zagovaračkih sastanaka sa predstavnicima zakonodavne i izvršne vlasti i organizacijama 
civilnog društva tokom kojih su sagovornici prepoznali značaj uvođenja pojma seksualna iznuda (sextortion) u 
zakone i dali podršku u okviru svojih nadležnosti i aktivnosti, a kao jedan od najvažnijih rezultata je da je 
Agencija za ravnopravnost spolova BiH organizovala, krajem novembra 2024., prvu Regionalnu konferenciju o 
seksulanoj iznudi, na kojoj su predstavnici HPG BL predstavili istraživanje, rezultate i smjernice o ovom 
društvenom fenomenu. 

Važno je istaći da su u okviru ovog projekta održane i ulične akcije u osam gradova BiH - Sarajevo, Bijeljina, 
Banjaluka, Zenica, Modriča (u 2023. godini), Tuzla, Bosansko Grahovo i Brčko (u 2024. godini) gdje su, u 
direktnom kontaktu, stotine građani/ke  direktno i interaktivno informisani o pojavi sextortiona i podignuta je i 
na ovaj način svijest javnosti o tome. 

 



  

Ulična akcija u Tuzli, 23. februar 2024. Ulična akcija u Brčkom, 29. maj 2024. 

 

U pisanom doprinosu dostavljenom za Izvještaj Evropske komsije o Bosni i Hercegovini skrenuli smo pažnju da 
se, u poglavljima izvještaja koji se odnose na borbu protiv korupcije, potpuno zanemaruje  seksualna iznuda, 
kao jedan od pojavnih oblika korupcije, te dali preporuke za uvrštavanje ovog termina u strategije za borbu 
protiv korupcije, kao i u druge relevantne zakone.  

On line kampanja je imala kontinuirani tok i dobru analitiku – objavljeno je više od 100 objava/vizuala na 
društvenim mrežama Facebook i Instagram, a kreirano je, objavljeno i promovisano 8 videa sa originalnim 
storytellingom o seksualnoj iznudi, koji su dostupni na Youtube kanalu Helsinškog parlamenta građana Banja 
Luka. Registrovali smo i pojačano interesovanje medija o ovoj temi o čemu svjedoči više od 120 medijskih 
sadržaja o seksualnoj iznudi i drugim aspektima ove pojave. 

Predstavnici HPG BL su, iako je projekat završen, nastavili monitoring nad daljim rezultatima kampanje i 
mogućoj implementaciji pojma seksualna iznuda u zakone i antikoruptivne strategije u Bosni i Hercegovini. 

 

PODRŠKA GRAĐANSKOM AKTIVIZMU KROZ OBUKE ZAGOVARANJA   
 
U sklopu ovog projekta, finansiranog od Democracy International, tokom 2024. godine organizovali smo dva 
konsultativna sastanka sa organizacijama civilnog društva i aktivistima u cilj mapiranja potreba i budućih akcija 
civilnog društva u Republici Srpskoj i Bosni i Hercegovini.  
Nakon toga, a u skladu sa konsultacijama, orgnizovali smo nekoliko treniga i javnih tribina od kojih izdvajamo: 
trenig jačanja otpornosti organizacija gdje smo imali goste iz Slovačke, Mađarske i Srbije koji su podijelili 
iskustva stvaranja koalicija i otpora prema restriktivnim zakonima i incijativama od strane države u njihovim 
zemljama; radionicu o antirodnim pokretima za novinare i aktiviste; radionicu protiv lažnih vijesti i govora 
mržnje na intrenetu; radionicu o pisanju projekata i projektnom načinu razmišljanja, te javnu tribinu na temu 
rudaranje i devastacija životne sredine i mogućnostima stvaranja otpora unutar zjednice protiv rudaranja.  
 



 

Javna tribina  „Životna sredina – Zaštita urbanih i ruralnih područja“ Dom omladine Banjaluka, septembar 2024. 

 

LINIJA ZA POMOĆ BRANITELJIMA I BRANITELJICAMA LJUDSKIH PRAVA  

Linija za pomoć braniteljima i braniteljkama ljudskih prava (HRDH) započela je sa radom početkom 2024. 

godine uz finansijsku podršku Evropske unije. Cilj HRDH je pružiti sigurno okruženje za rad branitelja i 

braniteljki ljudskih prava u BiH, osiguravajući im pravnu i drugu podršku.  

Linija za pomoć braniteljima/kama predstavlja nadogradnju Pravnog tima koji je uspostavljen u jesen 2023. 
godine. Liniju trenutno čini šest in-house pravnica i pravnika i devet advokatica i advokata koji se nalaze u 
različitim gradovima BiH, čime je omogućeno efikasno pružanje podrške braniteljima i braniteljicama u cijeloj 
državi.  
U sklopu projekta, u martu je održana in-house obuka na kojoj su predstavnici partnerske organizacije – 
udruženja BH novinari prenijeli pravnicima Helsinškog parlamenta građana i Transparency International svoja 
znanja i lekcije naučene tokom godina vođenja Linije za pomoć novinarima. Obuka je bila fokusirana na ciljeve 
linije za pomoć, načine na koje se identifikuju napadi i prijetnje na aktiviste i novinare, te na analizu pravnih 
procedura i institucionalnih odgovora na prijetnje.  
Dva mjeseca kasnije, u maju 2024. godine, organizovan je trening u Banjoj Luci za pravnike, advokate i 
branitelje/ice ljudskih prava koji je okupio 23 učesnika/ca i unaprijedio dalju izgradnju kapaciteta našeg 
Pravnog tima. Kroz prezentacije regionalnih i globalnih iskustava, učesnici/e su analizirali pravne izazove, dok 
se u drugom dijelu obuke radilo na nacrtu Knjige standarda, koja danas omogućava efikasan i konzistentan rad 
Pravnog tima. 

         
In-house trening sa BHN, mart 2024. godine                                 Trening za jačanje pravnog tima, maj 2024. godine  



Nakon treninga i dodatnih 

konsultacija, usvojena je Knjiga 

standarda, dokument koji jasno 

definiše pravila i procedure za 

pružanje pravne pomoći braniteljima i 

braniteljicama ljudskih prava u BiH. 

Ova knjiga obuhvata komunikacijske 

smjernice, procedure za iniciranje 

pravne pomoći, kao i protokole za 

praćenje i arhiviranje slučajeva. Njena 

svrha je da pruži dosljednost i 

odgovornost u radu, te da osigura 

transparentnost i efikasnost u 

pružanju pomoći. 

Kako bi olakšali pristup uslugama, 
uspostavljeni su komunikacioni kanali 
putem e-maila 
(pravna.pomoc@kucaljudskihprava.or
g) i 24/7 telefonske linije (+387 66 33 
66 33).  
 
Pravni tim je tokom 2024. godine 
zaprimio 14  zahtjeva za pravnu 
pomoć i podršku koji su došli od 
aktivista iz različitih krajeva BiH, ali i 
„običnih“ građani koji su se odlučili 
zalagati za zaštitu ljudskih prava. 
Formalno je otvoreno 11 predmeta. 
Dva su slučaja zatvorena: jedan s 
uspješnom intervencijom, a drugi je 
prebačen u partnersku organizaciju 
specijaliziranu za pravo zaštite okoliša, 
koja se smatra kompetentnijom za rješavanje pravne složenosti slučaja. Preostalih devet slučajeva je u toku.  
Primarni akteri odgovorni za navodna kršenja prava pretežno su pripadali izvršno-upravnoj vlasti, uključujući 
izvršnu vlast, upravna tijela i institucije lokalne samouprave. Uz to, dva slučaja uključivala su pravosuđe – jedan 
se odnosio na tužilaštvo, a drugi na sud. 
 
Prijavljena kršenja ili uskraćivanja prava najčešće su se odnosila na: pravo na slobodan pristup informacijama; 
slobodu izražavanja; pravo na pravično suđenje; pravo na zdravu životnu sredinu i pravo na vodu; pravo na 
slobodu kretanja; pravo na poštovanje privatnog i porodičnog života; te pravo na ličnu slobodu i sigurnost 
(habeas corpus). 
 
Osim ovih slučajeva, Pravni tim HRDH-a je tokom 2024. godine pisao i druge vrste žalbi i tužbi. Pokrenuta su 
četiri upravna spora, od kojih se tri odnose na tzv. „šutnju administracije“ (nepostupanje uprave). Jedan spor 
je uspješno riješen sudskom presudom u korist HRDH-a.  
Najviše žalbi upućeno je Instituciji ombudsmena za ljudska prava Bosne i Hercegovine – devet.  Slijedom toga 
izdane su dvije preporuke – jedna se odnosi na diskriminaciju, a druga na nesaradnju organa uprave s 

mailto:pravna.pomoc@kucaljudskihprava.org
mailto:pravna.pomoc@kucaljudskihprava.org


Institucijom ombudsmena. Preostalih sedam slučajeva još uvijek se razmatra. Ustavnom sudu Republike 
Srpske podnesena je jedna inicijativa kojom se osporava ustavnost i/ili zakonitost odredbe o zabrani 
diskriminacije u podzakonskom aktu. Iako je Ustavni sud prihvatio postupati po našoj inicijativi prioritetno, 
postupak je još uvijek u toku. 
U oktobru 2024. godine završena je i objavljena prva analiza medijskog izvještavanja o braniteljima i 

braniteljicama ljudskih prava pod nazivom “(Ne)vidljivost i (Re)prezentacija ljudskih prava i njihovih branitelja 

u medijima i javnom prostoru Bosne i Hercegovine.” Fokus izveštaja bio je na kvalitetu i obuhvatu medijskih 

izvještaja o ljudskim pravima, sa posebnim naglaskom na reakcije na prijetnje aktivistima. 

 
Predstavljanje izvještaja 

“(Ne)vidljivost i (Re)prezentacija ljudskih prava i njihovih branitelja 
u medijima i javnom prostoru Bosne i Hercegovine”, decembar 2024. godine 

 

Aktivnosti projekta obuhvatile su i brojne sastanke sa domaćim i međunarodnim akterima, a HRDH tim aktivno 

je učestvovao i u poboljšavanju predloženog nacrta Strategije za stvaranje boljeg okruženja za civilno društvo. 

Rad na projektu pratili su značajni izazovi – od povećanja institucionalnog pritiska i prijetnji represivnim 

zakonima, poput prijedloga zakona o "stranim agentima" u RS-u, do sveprisutne neprijateljske retorike prema 

braniteljima ljudskih prava. 

 

KUĆA LJUDSKIH PRAVA BANJALUKA 

Tokom 2024. godine, Kuća ljudskih prava Banja Luka (KLJP BL) nastavila je jačati svoju ulogu ključnog aktera u 

oblasti ljudskih prava u Bosni i Hercegovini. Kuća je primila pet novih članica, čime je ukupan broj članica 

porastao na 10; uputila je više od 30 apela i pravnih intervencija, te imala preko 50 javnih nastupa, gostovanja 

i izjava, uspješno se pozicionirajući kao centralni glas u zaštiti i promociji ljudskih prava. 

KLJP BL se suprotstavila regresivnim zakonskim prijedlozima, kao što je bio prijedlog Zakona o posebnom 

registru i javnosti rada neprofitnih organiizacija u RS,  tzv. Zakon o stranim agentima, kojim se tokom cijele 

2024. godine prijetilo organizacijama civilnog društva i pregovaralo sa međunarodnom zajednicom. Dvije 

članice KLJP (HPG i TI BiH) pokrenule su pravne postupke protiv Vlade Republike Srpske zbog uskraćivanja 

pristupa informacijama o „tajnoj sjednici Vlade“ na kojoj je prijedlog ovog zakona utvrđen, ostvarivši značajnu 

sudsku pobjedu koja je objelodanila nezakonita postupanja, netransparentnost i neodgovornost vlasti u 

Republici Srpskoj. 



 

Izreka presude Okružnog suda u Banjaluci od 8.11.2024. godine 

Dodatno, KLJP BL reagovala je i na druge sporne izmjene zakona, uključujući tu nacrt Zakona o izmjenama i 

dopunama Zakona o geološkim istraživanjima i nacrt Zakona o referendumu i građanskoj inicijativi RS. 

Na polju rodne ravnopravnosti i borbe protiv diskriminacije, KLJP BL se suprotstavila izmjenama Krivičnog 

zakonika Republike Srpske kojima se termin „rodni identitet“ briše iz zaštićenih karakteristika, i osudila je 

prećutno povlačenje novog Zakona o zaštiti od nasilja u porodici i nasilja nad ženama u RS. Pravni tim KLJP 

uputio je žalbu Instituciji ombudsmena za ljudska prava BiH i Ombudsmenu za djecu RS povodom 

diskriminatornih izmjena Protokola o zaštiti djece od nasilja, zanemarivanja i zlostavljanja, te je uputio 

inicijativu Ustavnom sudu RS za ispitivanje zakonitosti i ustavnosti spornih odredbi, što je dovelo do odluke 

Ustavnog suda RS da prioritetno razmotri slučaj. 

Pored toga, KLJP BL je odigrala i važnu ulogu u zagovaranju usvajanja novog Federalnog Zakona o zaštiti od 

nasilja u porodici i nasilja nad ženama tokom vanredne sjednice Komisije za jednakopravnost spolova 

Parlamentarne skupštine FBiH, učešćem na Konferenciji „Jačanje zakonodavnog zagovaranja za zaštitu od 

nasilja u porodici i nasilja prema ženama – Implementacija Istanbulske konvencije u BiH“, te tokom Okruglog 

stola u Parlamentu FBiH na kojem su predstavljeni novi Zakon o zaštiti od nasilja u porodici i nasilja nad 

ženama FBiH i izmjene Krivičnog zakona kojima se vrši usklađivanje sa Istanbulskom i Lanzarote konvencijom.  

 
Konferencija „Jačanje zakonodavnog zagovaranja – implementacija Istanbulske konvencije u BiH, septembar 2024. godine  

 



U septembru 2024. godine, Kuća ljudskih prava Banja Luka je organizovala okrugli sto pod nazivom "Ljudska 

prava u procesima evropskih integracija u kontekstu pregovora o pristupanju Bosne i Hercegovine Evropskoj 

uniji". Događaj je istakao važnost regionalne saradnje među kućama ljudskih prava i našu ulogu u unapređenju 

ljudskih prava. 

 

 
Okrugli sto „Ljudska prava u procesima evropskih integracija u kontekstu pregovora o pristupanju BiH EU, septembar, 2024, 

fotografija: David Pajić 

 

KLJP BL je tokom 2024. godine bila aktivno angažovana i na međunarodnom nivou. Održali smo 17 bilateralnih 

zagovaračkih sastanaka sa misijama pri UN-u u Ženevi, učestvovali smo na Pre-session doprinoseći izdavanju 

kvalitetnijih preporuka za 4. Univerzalni periodični pregled (UPR) za Bosnu i Hercegovinu i održali 4 sastanka sa 

specijalnim izvjestiteljima i izvjestiteljicama UN na temu prava žena i djevojčica, slobode okupljanja, 

udruživanja i izražavanja te prava branitelja i braniteljica ljudskih prava. Kuća ljudskih prava Banja Luka se 

takođe pridružila koaliciji od preko 170 organizacija koje zagovaraju usvajanje dodatnog protokola uz Evropsku 

konvenciju o ljudskim pravima, koji bi uredio pravo na čist, zdrav i održiv okoliš. 

Kuća je bila uključena i u slučaj oslobađanja iz pritvora Čečenke Selime Ismailov Khadisove na način da je 

spriječila izručenje i pokrenula postupak davanja azila Selimi, žrtvi nasilja u porodici,  i njeno troje maloljetne 

djece. KLJP BL je koordinirala međunarodnu podršku, pomogla u podnošenju pravnih podnesaka i zahtjeva 

Khadisove za azil u Bosni i Hercegovini, te je, u saradnji sa braniocem Khadisove, osigurala pravodobne odluke 

odgovornih institucija u BiH, njeno puštanje iz pritvora i ponovno spajanje s djecom. 

Unutrašnje jačanje KLJP BL nastavljeno je prijemom pet novih organizacija članica, team buildingom i akcionim 

planiranjem za 2025. godinu.  



      
Team building i akciono planiranje, decembar 2024. godine, fotografije: Bojana Ilić 

 

Članice Kuće aktivno su učestvovale i u pisanju i predstavljanju drugog nacionalnog izvještaja o situaciji 

branitelja i braniteljica ljudskih prava u BiH, kao i u organizaciji Revije kratkog dokumentarnog filma 9. 

decembra u Banjoj Luci. 

U narednom periodu, KLJP BL planira dodatno razvijati zagovaračke aktivnosti, učvrstiti odnose između 

organizacija članica i jačati zajedničko djelovanje i svoju ulogu kao relevantnog i kredibilnog nadzornog tijela za 

ljudska prava u Bosni i Hercegovini. 

Aktivnosti Kuće finansijski su bile podžane od strane Fondacije Kuća ljudskih prava iz Osla i kroz MATRA 
program Vlade Kraljevine Nizozemske. 

 

ENGAGE-BiH 

Projekat ENGAGE-BH, koji je započet 2024. godine, ima za cilj osnaživanje civilnog društva, preduzeća, 

institucija i istraživačke zajednice u Bosni i Hercegovini, s fokusom na zelenu i digitalnu tranziciju kroz 

participativni pristup. Kroz izgradnju kapaciteta, zajedničko kreiranje strategija i promociju aktivnog učešća 

mladih i žena, projekat nastoji jačati lokalne vještine i podsticati inovativna rješenja u ovom području. Poseban 

značaj pridaje se partnerstvima između institucija, poslovnog sektora i organizacija civilnog društva. 

Naredne godine slijede ključne aktivnosti poput analize potreba, tematskih radionica, razvoja strateških 

dokumenata i studijskih posjeta italijanskim partnerima u Raveni i Bolonji. Završna konferencija biće prilika za 

predstavljanje postignutih rezultata. 

Helsinški parlament građana Banja Luka je partner na ovom projektu i radujemo se saradnji s italijanskom 

organizacijom Flaminia Foundation, kao i drugim učesnicima. Projekat se realizuje uz podršku Ministarstva 

vanjskih poslova i međunarodne saradnje Italije u okviru programa Balkan 2024. 

 

 

 

 



Programsko područje:  

Kultura dijaloga i izgradnja povjerenja u društvu  

Od momenta osnivanja, HPG Banja Luka radi na pomirenju kroz aktivno uključivanje u promociju povjerenja i 
jačanje i povezivanje mirovnih inicijativa na lokalnom i regionalnom nivou. Cilj ovog programskog područja je 
rad na izgradnji mira i kulture dijaloga unutar i među zajednicama u BiH. Poseban fokus je na mladim ljudima, 
ženama, marginalizovanim grupama i medijima, kroz uključivanje u obuke, mirovne kampove, konferencije i 
druge događaje, kako bi se osnažili za iniciranje društvenih promjena i stvaranje trajnog mira. 

U okviru ovog programskog područja u 2024. godini realizovali smo  još jedne Dane Srđana Aleksića, te 
projekte “Ne sudi knjizi po koricama“ (Don’t Judge a Book by its Cover) i „Osnažujuće sesije u Kući ljudskih 
prava“.   

 
 
DANI SRĐANA ALEKSIĆA   
 
Treća po redu dodjela Regionalne novinarske nagrade Srđan Aleksić održana je 14 i 15. decembra u Novom 
Sadu u sklopu manifestacije Dani Srdajan Aleksića. Novinarsku nagradu Za hrabrost dobio je Teofil Pančić, 
dugogodišnji novinar i kolumnista iz Novog Sada, za dosljedno promovisanje vrijednosti humanizma, ljudskosti, 
solidarnosti, otvorenog društva, kulturnog i intelektualnog razvoja.  
Dobitnici u kategoriji Za doprinos zajednici su Vanja Stokić i Ajdin Kamber, sa portala eTrafika, koji su se istakli 
jedinstvenim pristupom prema ljudima u pokretu. 
U kategoriji Za medije dobitnik je portal 021 iz Novog Sada. Ovaj lokalni, gradski medij, unatoč svim 
poteškoćama uspio se oduprijeti medijskoj estradizaciji, te ostao nezavisan i profesionalan u svom 
dugogodišnjem radu, naveo je žiri. 
Pored svečane ceremonije dodjele nagrada bio je organizovan bogat dvodnevni program koji je sadržavao 
radionice, tribine, izložbe, projkecije filmova, a na kojem je učetvovalo oko 200 učesnika iz Srbije, Crne Gore, 
Hrvatske i Bosne i Hercegovine. 
Program dvodnevne manifestacije “Dani Srđana Aleksića” u Novom Sadu započeo je u subotu polaganjem 
cvijeća u Prolazu Srđana Aleksića u centru Novog Sada. Otvorena je i izložba fotografija “Kuća na prodaju”, čiji 
je autor Imre Sabo. 
Održana je tribina mladih na temu “Ovo su naši heroji – pravi heroji”, a zatim je prikazan dokumentarni film 
“Heroji bitke za ranjenike” autora Aleksandra Reljića, a nastupio je i Pop hor iz Novog Sada. 
U nedjelju, 15. decembra,  je održana Živa biblioteka. 
Nakon toga je održana tribina u znak sjećanja na nedavno preminulog novinara Bojana Tončića, poslije čega je 
prikazan kratki igrani film “Milena” reditelja Željka Stanetića. 
Program se završio tribinom “Religija i populizam”, u okviru kojeg je promovisana i knjiga  Branka Sekulića 
“Prodor u srce sakraliziranog zločina”. 
 
 



 
Organizatori i dobitinici Novinarske nagarde Srđan Aleksić, Novi Sad decembra 2024. 

 

 

“NE SUDI KNJIZI PO KORICAMA“ 

Projekat „Ne sudi knjizi po koricama“ imao je za cilj podsticanje dijaloga među mladima, razbijanje predrasuda 

i suzbijanje govora mržnje prema marginalizovanim grupama u međuetničkim zajednicama. Kroz direktne i 

online razgovore, mladi su imali priliku da upoznaju različite životne priče, preispitaju vlastite stavove i razviju 

svijest o važnosti inkluzije i međusobnog razumijevanja. Pored toga, projekat je promovisao pomirenje i 

aktivno građanstvo mladih kroz lične priče i iskustva. 

Nakon odabira 10 „živih knjiga“, mladih ljudi sa svojim specifičnim životnim pričama, krenulo se sa 

organizacijom sesija „žive biblioteke“. Održano je ukupno sedam uživo sesija Žive biblioteke u Jajcu, Modriči, 

Mostaru, Brčkom, Bosanskom Petrovcu, Tuzli i Tesliću, kao i šest online sesija putem Zoom platforme. Učešće 

je uzelo ukupno 311 srednjoškolaca i studenata, 32 profesora i 12 predstavnika nevladinih organizacija. Sesije 

su omogućile mladima da se kroz neposredan razgovor s „živim knjigama“ upoznaju s iskustvima ljudi iz 

različitih društvenih i etničkih grupa, preispitaju sopstvene predrasude i razviju veću empatiju. Učesnici su 

istakli da su im priče omogućile dublje razumijevanje različitih perspektiva, dok su nastavnici i predstavnici 

OCD-a naglasili važnost ovakvih inicijativa u procesu izgradnje mira. 



 
Živa biblioteka u Brčko Distriktu, 9. 5. 2024. 

Paralelno sa sesijama, organizovani su i sastanci za lokalne organizacije civilnog društva u Jajcu, Modriči, 

Mostaru, Bosanskom Petrovcu, Tuzli, Tesliću i Banja Luci. Cilj ovih sastanaka bio je upoznavanje nevladinih 

organizacija sa konceptom Žive biblioteke i njenim potencijalom u borbi protiv govora mržnje i izgradnji 

društva zasnovanog na razumijevanju i prihvatanju različitosti. Kroz ove aktivnosti dodatno je osnažena mreža 

organizacija spremnih da koriste ovu metodu u svom budućem radu. 

U saradnji s pokretom Karton revolucija, kreiran je video sadržaj koji je predstavio pozitivne primjere suživota, 

lične priče i događaje koji doprinose pomirenju mladih u zemlji. Objavljeno je ukupno 48 videa koji su ostvarili 

oko 2,5 miliona pregleda, čime je projekat dosegao široku publiku. Online zajednica okupljena oko projekta 

dostigla je 5.400 pratilaca na Facebooku i Instagramu, što pokazuje veliki interes mladih za ovu tematiku. 

Projekat je imao značajan uticaj kako na organizacije, tako i na učesnike. Osnažio je kapacitete lokalnih 

organizacija za implementaciju programa koji promovišu interetničko razumijevanje i prihvatanje različitosti. 

Učesnici su kroz priče „živih knjiga“ doživjeli ličnu transformaciju, razvili veću empatiju i kritičko razmišljanje o 

društvenim predrasudama. Nevladine organizacije uključene u projekat stekle su znanja i motivaciju za dalje 

korištenje ovog koncepta u svojim zajednicama, čime se omogućava dugoročan uticaj projekta. 

Jedan od učesnika nakon sesije napisao je: „Moje riječi su suviše skromne da opišem emocije koje je izazvala 

ova radionica. Motivacija, refleksija i nova perspektiva – ovo je iskustvo koje bih želio da doživi svaki mladi 

čovjek.“ Drugi učesnik je istakao: „Ova radionica mi je pomogla da shvatim koliko je važno slušati i razumjeti 

druge ljude, bez predrasuda. Svi bismo trebali imati priliku da učimo na ovaj način.“ Ove izjave potvrđuju da je 

projekat ostavio dubok trag i otvorio prostor za dalji dijalog i izgradnju inkluzivnijeg društva. 



 
Živa biblioteka u Tuzli, 24. juli 2024. 

 

Osnažujuće sesije u Kući ljudskih prava Banjaluka 

Projekat je imao za cilj jačanje Kuće ljudskih prava Banja Luka kao ključnog prostora za promociju ljudskih 

prava, demokratije i građanskog aktivizma. Kroz niz aktivnosti, uključujući Online akademiju i koncept žive 

biblioteke, projekat je omogućio studentima, aktivistima i široj javnosti da se uključe u kritičke diskusije o 

ljudskim pravima, evropskim integracijama i rodnoj ravnopravnosti. 

Online akademija za rodnu ravnopravnost i evropske integracije okupila je 16 učesnika iz različitih gradova BiH, 

uglavnom studente prava i političkih nauka. Akademija je značajno doprinijela jačanju znanja i kapaciteta 

učesnika za analizu i zagovaranje ljudskih prava u kontekstu EU integracija. Pre-test rezultati pokazali su 39% 

tačnih odgovora, dok su post-test rezultati pokazali poboljšanje na 77%, što potvrđuje efektivnost edukacije. 

Nakon akademije, osam učesnika nastavilo je doprinositi promociji rodne ravnopravnosti kroz pisanje i 

objavljivanje studentskih radova. 



 

Živa biblioteka u Domu omladine - Banja Luka , 28. oktobar 2024. 

Dodatno, projekat je podržao održavanje osam sesija žive biblioteke (sedam uživo i jedna online), koje su 

omogućile direktan dijalog između mladih, stručnjaka i aktivista o ključnim društvenim temama. Poseban 

fokus bio je na pomirenju, pravima manjina, slobodi izražavanja i zaštiti okoliša. Dvije nove „žive knjige“ 

posvećene ekološkom aktivizmu i SLAPP tužbama obogatile su tematski spektar i omogućile širu diskusiju o 

izazovima s kojima se suočavaju aktivisti u BiH. 

Finalni događaj u Domu omladine bio je vrhunac projekta, gdje su učesnici žive biblioteke i autori studentskih 

radova predstavili svoja iskustva i zaključke. Kroz ovaj projekat, Kuća ljudskih prava Banja Luka dodatno je 

osnažila svoju ulogu kao platforma za promociju i zaštitu ljudskih prava. Kroz edukaciju, debate i interaktivne 

sesije, učesnici su stekli ne samo teorijsko znanje, već i praktične vještine zagovaranja i analize javnih politika.  

Posebno je važno što je projekat omogućio umrežavanje učesnika sa stručnjacima i organizacijama koje se 

bave ljudskim pravima. Uspostavljena saradnja može rezultirati novim inicijativama i daljom razmjenom 

znanja, čime se osigurava dugoročni uticaj projekta i njegovo širenje izvan okvira trenutnog trajanja. Zaključno, 

projekat je imao značajan uticaj na jačanje uloge Kuće ljudskih prava Banja Luka kao centra za edukaciju i 

promociju ljudskih prava. Kroz implementirane aktivnosti, učesnici su ne samo stekli nova znanja, već su se 

osnažili za dalje angažovanje i zagovaranje u svojim zajednicama.  

 



 

Prezentacija studentskih radova na Pravnom fakultetu Banja Luka, 24. 10.2024.  

 

 

 

Programsko područje:  

Zalaganje za rodnu jednakost   

Opšti cilj programskog područja je smanjenje svih oblika rodne diskriminacije i stvaranje okruženja u kojem 
žene i muškarci imaju jednake mogućnosti. Realizujemo ga kroz umrežavanje i podršku inicijativama u vezi sa 
rodnim pitanjima, osnaživanje žena koje su trenutno najveća marginalizovana grupa za učešće u javnom i 
političkom životu, edukaciju žena i muškaraca o pitanjima rodne ravnopravnosti,  treninge za žene u razvijanju 
različitih vještina, kampanje, istraživanja i analize javnih politika.  

U okviru programskog područja u 2024. godini radili smo na projektima: „Orodnjavanje ustavnih 
Promjena“, „Ženska ljudska prava u BiH i EU integracije“, te započeli realizaciju dva nova projekta:  „Naš 

otpor“ i „Banjaluka kreativne žene“. Nastavili smo saradnju i na partnerskom projektu „Mir sa ženskim 

licem“.   

 

ORODNJAVANJE USTAVNIH PROMJENA  

 

Kao i prethodnih godina, i tokom 2024. godine rad na unapređenju ljudskih prava i sloboda u Bosni i 

Hercegovini bio je izuzetno izazovan. Suočili smo se s brojnim preprekama, kako starim tako i novim, protiv 

kojih smo se borili kroz saradnju, solidarnost, razmjenu informacija i edukaciju. Uprkos turbulentnom i teškom 

periodu, Inicijativa je ostvarila značajne rezultate u okviru svojih aktivnosti, a vjerujemo da smo iz godine u 



godinu sve bliži promjeni Ustava iz rodne perspektive, budući da su naši napori prepoznati i od strane domaćih 

institucija. 

Na osnovu žalbe Inicijative, Institucija ombudsmena za ljudska prava Bosne i Hercegovine izdala je i uputila 

Preporuku (P-114/24) Parlamentarnoj skupštini Bosne i Hercegovine da "preduzme mjere u okviru svoje 

nadležnosti s ciljem korištenja rodno osjetljivog jezika prilikom izrade, izmjene ili prevođenja Ustava Bosne i 

Hercegovine". Ovo predstavlja presedan u istoriji države, jer je po prvi put domaća institucija preporučila 

izmjenu Ustava BiH iz rodne perspektive. 

Osim zalagačkih aktivnosti na nacionalnom nivou, 2024. godinu obilježilo je i značajno zagovaranje na 

međunarodnoj sceni – pri UN-u, EU-u i Vijeću Evrope. Predstavnice Inicijative "Građanke za ustavne 

promjene" kroz više od 30 bilateralnih i multilateralnih sastanaka i panel diskusija u okviru posjeta Ženevi, 

Briselu, Berlinu i Strazburu uspjele su pozicionirati zahtjeve za izmjenu Ustava BiH iz rodne perspektive kao 

sastavni dio agende za unapređenje ljudskih prava žena. 

 
Delegacija organizacija civilnog društva na pred-sesiji  Univerzalnog periodičnog pregleda, 

Ženeva, 19 - 22. novembar 2024. 
 

Takođe, pitanje rodne diskriminacije u Ustavu i zahtjevi za njegovu rodnu osjetljivost integrisani su u dva 

ključna dokumenta: Alternativni izvještaj o napretku Bosne i Hercegovine na putu ka članstvu u Evropskoj uniji 

(april 2023 – juli 2024) i Zajednički podnesak Inicijative civilnog društva BiH za Univerzalni periodični pregled 

(UPR) za 4. ciklus pregleda stanja ljudskih prava u BiH. Ovi izvještaji su predstavljeni ili dostavljeni 

predstavnicima međunarodne zajednice na nivou UN-a i EU-a. 

Objavile smo publikaciju “Naš Ustav BiH” koja sadrži prijedlog ustavnih rješenja iz rodne perspektive i 

predstavlja konkretan odgovor na društvene i pravne izazove s kojima se suočavaju žene u BiH. Preporučeni 

amandmani omogućavaju bolji zakonodavni okvir za žene i marginalizovane grupe, pružajući im veće 

mogućnosti za participaciju, jednakost i zaštitu u svim aspektima života sa posebnim fokusom na zdravstvenu, 

socijalnu i drugu zaštitu. Ovaj dokument nudi konkretna rješenja za jaču zaštitu prava žena, prava na 

obrazovanje, zapošljavanje, zdravlje, te prava na slobodu od nasilja i diskriminacije. Publikacija "Naš Ustav BiH" 



distribuisana je na više od 800 adresa predstavnika/ca Parlamenta BiH, relevantnih entitetskih odbora, 

parlamentarnih klubova, organizacija civilnog društva, podržavatelja/ica Inicijative i akademske zajednice. 

Vidljivost rada Inicijative i njenih prioriteta značajno je unaprijeđena – ukupni doseg na svim 

komunikacijskim kanalima iznosio je preko 400.000, dok je broj pregleda sadržaja vezanih za Inicijativu 

premašio 800.000. Broj posjeta web stranici porastao je za 53%, dok se broj posjetilaca povećao za 120%.  

Publikacija Naš Ustav BiH I važnost korištenja rodnosenzitivnog jezika su bile teme bilbord i online (Google i 

Facebook) kampanje pod nazivom “Prava u riječima, prava u stvarnosti”. Putem bilborda na 15 lokacija u 

Sarajevu, Travniku, Zenici, Mostaru, Banjaluci, Doboju, Bijeljini, Brčkom i Trebinju, kao i objavama i tekstovima 

na Facebook stranici Inicijative i u raznim bh. medijima adresirale smo ključne nedostatke u prepoznavanju i 

zaštiti prava žena u Ustavu Bosne i Hercegovine, te upoznale građane i građanke sa sadržajem Našeg Ustava 

BiH i ustavnim rješenjima i rodnosenzitivnim amandmanima čijim bi usvajanjem Ustav BiH unaprijedio 

poštivanje ljudskih prava i sloboda, bez diskriminacije.   

Tokom godine realizovali smo 25 aktivnosti širom BiH, koje su organizovale članice radnih grupa, a u njima je 

učestvovalo više od 2.500 direktnih učesnika/ca. Inicijativu smo prezentovali putem podjele promotivnog 

materijala na uličnim akcijama, razgovorom o nedostacima Ustava i mogućim rješenjima koje Inicijativa nudi sa 

učesnicima/cama okruglih stolova, panela, konferencija i prezentacija širom BiH. 

U 2025. godini nastavljamo sa aktivnim radom radnih grupa Inicijative, lobiranjem i zagovaranjem na bh. i 

međunarodnom nivou, planiramo online kampanju kojom ćemo ukazati na nedostatke u Ustavu BiH i kako oni, 

direktno ili indirektno utiču na život nas, građana i građanki BiH, te nastavljamo saradnju sa medijima…  

Pratite nas na web stranici Inicijative i budite u toku sa našim aktivnostima. 

 
ŽENSKA LJUDSKA PRAVA I EU INTEGRACIJE    

U 2024. godini, HPG Banja Luka nastavio je sa snažnim zagovaračkim aktivnostima s posebnim naglaskom na 

rodnu ravnopravnost i ljudska prava žena u kontekstu integracije Bosne i Hercegovine u Europsku uniju. 

Organizacija je aktivno učestvovala na brojnim sastancima i panelima širom Europe, od Ženeve do Berlina, 

Brisela i Strasbourga, gdje su predstavljeni ključni izazovi s kojima se suočavaju žene u BiH, uključujući 

sužavanje prostora za rad organizacija civilnog društva, rastući utjecaj anti-rodnih pokreta i nepriznavanje 

femicida kao posebnog kaznenog djela. 

 

https://gradjankezaustavnepromjene.wordpress.com/


Posebno se izdvajaju sastanci i 
online događaji sa predstavnicima 
Evropske komisije i drugim 
relevantnim organizacijama, koje je 
organizovala švedska fondacija 
Kvinna till Kvinna, s ciljem da se 
ukaže na potrebu za većim 
uključivanjem žena u politički život i 
jačanje institucionalnih kapaciteta 
za zaštitu ženskih prava. 
Učestvovali smo i na  prvom 
Forumu o rodnoj ravnopravnosti 
19.9.2024, koji je, organizovala 
Vlada Njemačke u Berlinu. Zajedno 
sa KtK i partnerskim organizacijama 
iz zemalja Zapadnog Balkana, imali 
smo privilegiju da informišemo 
Berlinski proces o rodnoj 
ravnopravnosti i pravima žena, s 
posebnim fokusom na proces 
pristupanja Evropskoj uniji. 

 
 

Kroz inicijative poput Online akademija i Alumni kluba, nastavljena je saradnja sa studentima/icama širom 

zemlje i njihovo osnaživanje za aktivno sudjelovanje u procesima koji oblikuju politički i društveni život, s 

naglaskom na rodnu ravnopravnost. Alumni klub, koji sada broji više od 60 članova, postao je ključna 

platforma za dugoročni angažman studenata, a nekoliko bivših polaznika akademija sada aktivno radi u 

organizacijama koje se bave rodnim pitanjima, uključujući HPG.  

Tokom 2024. godine, HPG BL Luka također je nastavila integrirati rodnu perspektivu u krizno upravljanje i 

zelenu tranziciju. Na sastanku Koalicije za Rod i klimu Dragana Dardić je predstavila Smjernice za orodnjavanje 

zelenih politika, kao i istraživanja, analize, pisane doprinose i druge aktivnosti koje HPG BL imlementira u 

oblasti zelenih politika od 2020. godine. Dardić je učestvovala i u nekoliko drugih radionica i sastanaka na 

kojima su teme bile žene i životna sredina – na sastanku sa OECD-om se o rodnoj ravnopravnosti govorilo u 

kontekstu energetskog siromaštva i zelene tranzicije, dok se na radionici koju je, u decembru 2024.,  

organizovao UNDP, govorilo o rodnim aspektima upravljanja POPs sustancama. Izloženost postojanim 

organskim zagađivačima (POPs) može dovesti do ozbiljnih zdravstvenih posljedica, uključujući određene vrste 

raka, urođene mane, disfunkcionalni imunološki i reproduktivni sistem i oštećenja središnjeg i perifernog 

nervnog sistema. Ove štetne materije koje ostaju netaknute u prirodi dugo vremena, nađene su u majčinom 

mlijeku kod 6 od 25 majki u Sarajevu koje su dojile zdravo rođenu djecu i koje su bile dio istraživanja 

sprovedenog na temu prisutnosti POPs u mlijeku dojilja . 



Pored toga, rukovodeći se rodnom perspektivom, dali smo svoje komentare na Odluku o izdavanju dozvole za 

gradnju privremenog sanitarnog odlagališta u Foči, kao i na Urbanistički plan općine Tomislavgrad. Sredinom 

oktrobra učestvovali smo na EkoFem konferenciji u Tuzli na kojoj se razgovaralo o energetskoj tranziciji i 

toksičnom otpadu - slučaju deponije Ubarak u Mostaru i piralenu koji je iscurio na području nekadašnje 

indsutrijske zone Incel u Banjaluci, nakon požara 2019. godine. Amna Popovac, iz inicijative Jer me se tiče, je 

istakla da, uprkos presudama, odlukama, nalazima inspekcija, slučajevima oboljenja i kontinuiranim 

protestima gradjana, deponija Ubarak i dalje radi!  

HCa BL Banja Luka koristi Gender Barometer od 2020. za procjenu rodne senzitivnosti političkih stranaka u 

BiH. Cilj je analizirati njihovu posvećenost rodnoj ravnopravnosti i zaštiti ljudskih prava. Četvrti Gender 

Barometer donosi novitet – pet stranaka je odgovorilo na upitnik, više od prosjeka. Naša stranka je izgubila 

lidersku poziciju na listi rodno senzitivnih partija, dok je SDS skočio sa 4 na 17 bodova uvođenjem kvote od 

40% manje zastupljenog pola u organe upravljanja. Zakonodavne aktivnosti za rodnu ravnopravnost bilježe 

pad, a stranke to pravdaju složenim procedurama. Od 10 najvećih stranaka, odgovore su dostavile samo SDS, 

PDP, DF, SDP BiH i Naša stranka, dok vladajuće stranke nisu pokazale interesovanje. 

 

HPG BL je, također, uspjela značajno povećati informiranost građana o važnosti uključivanja rodne 

perspektive u EU procese kroz svoju web stranicu i društvene mreže. U 2024. godini objavljeno je oko 70 

vijesti i izvještaja koji su informisali javnost o ključnim pitanjima vezanim za EU integraciju, ženska prava i 

rodnu ravnopravnost. Kroz povećanje broja posjeta na web stranici (121.000 posjetitelja) i društvenim 

mrežama (više od 459.000 pregleda na Instagramu i 132.000 na Facebooku), HPG BL je uspješno širio svoju 

poruku, privlačeći novu publiku i osnažujući građane da bolje razumiju važnost rodne ravnopravnosti u 

političkim procesima. 



Kroz međunarodne zagovaračke aktivnosti, obrazovanje mladih, te informisanje građana o važnosti rodne 

terminologije i EU procesa, HPG BL je osigurao značajan napredak u ovoj oblasti. Iako su postignuti značajni 

rezultati, organizacija će nastaviti raditi na daljoj integraciji rodne ravnopravnosti u sve aspekte društvenog i 

političkog života BiH. 

 

NAŠ OTPOR 
 
U aprilu 2024. počela je realizacija projekta „Naš otpor“ čiji cilj je gradnja koalicija sa organizacijama civilnog 

društva, braniteljicama ženskih ljudskih prava, medijima, akademskom zajednicom i drugim akterima radi 

suprostavljanja antirodnim zahtjevima i narativima kojima se ozbiljno dovode u pitanje već ostvarena prava 

žena i drugih manjinskih grupa u Bosni i Hercegovini. Sve snažnije djelovanje antirodnih aktera koji nastupaju 

pod motom „zaštite djece i tradicionalnih vrijednosti“ i podrška koju uživaju od religijskih i političkih lidera, 

zahtjeva koordinisani odgovor organizacija i pojedinaca koji će demaskirati rodne dezinformacije, podizati 

svijest o rodnoj ravnopravnosti i nediskriminaciji i zalagati se za društveno i rodno inkluzivne politike i zakone.  

 

Tokom devet mjeseci u okviru projekta su realizovane različite aktivnosti: 

 

- U saradnji sa novinarima/kama objavljena su 4 teksta koja istražuju djelovanje antirodinih aktera, 

ukljčujući i dva intervjua – jedan sa Arijanom Lekić Fridrih, umjetnicom i aktivisticom koja prkosi 

klečavcima u Hrvatskoj i jedan sa Jelenom Višnjom, dirketorkom BeFema, koja  govori o rastućem 

uticaju ekstremno desnih organizacija, nacionalizmu, militarizmu i klasnoj podijeljenosti u Srbjii i 

zemljama u okruženju.  

 

 
„Arijana Lekić Fridrih, umjetnica i aktivistica: Klečavci mole Djevicu Mariju za patrijarhat“, avgust 2024. 

Tekst je objavljen na www.interview.ba, a napisan je u saradnji sa HPG BL u okviru projekta  „Naš otpor“ 

http://www.interview.ba/


 

- Objavljena su dva sažetka politka (policy briefs): „Zakonski okvir i politike u oblasti prevencije i 

suzbijanja rodno zasnovanog nasilja u Bosni i Hercegovini“ i „Implementacija Direktive (EU) 2024/1385 

o suzbijanju nasilja nad ženama i nasilja u porodici u zakone Bosne i Hercegovine“. Ovaj sažetak je 

dodatno razrađen kroz serijal od 4 teksta u kojima su detaljno analizirani ključni članovi Direktive 

2024/1385 koja je stupila na snagu u junu 2024. Analizirani članovi se odnose na genitalno sakaćenje 

žena i prisilni brak, uhođenje i internetsko uznemiravanje, dijeljenje intimnog ili manipuliranog 

materijala bez pristanka, te hitne mjere zaštite. Tekstovi predstavljaju koristan materijal za kreatore 

politika, jer daju jasan putokaz zakonodavcima što promijeniti i kako nadograditi krivične i zakone o 

zaštiti od nasilja u porodici kako bi bili usklađeni s ovom Direktivom. 

- Pitanje djelovanja antirodnih aktera i pokušaji derogiranja zakonom priznatih prava žena i manjinskih 

grupa, inkorporirano je u nekoliko važnih izvještaja, kao što je Alternativni UPR izvještaj koji je 

predstavljen 22. novembra u Ženevi, Alternativni izvještaj  o napretku BiH na putu na punopravnom 

članstvu u EU, te Izvještaj o braniteljima i braniteljicama ljudskih prava u BIH – prava,  položaj i 

prepreke. 

- Tokom izvještajnog perioda u nekoliko navrata smo reagovali na izmjene ili najave izmjena određenih 

zakonskih akata pokušavajući ih osporiti. Zatražili smo povlačenje amandmana kojima se termin rodni 

identitet izbacuje iz Krivičnog zakonika RS, te uputili žalbu Ombudsmenu za djecu RS zbog izmjene 

Protokola za zaštitu djece od nasilja, zanemarivanja i zlostavljanja, iz kojeg je izbačena “seksualna 

orijentacija, rodni identitet ili bilo koja druga specifičnost djeteta”. Na osnovu ove žalbe, Ombudsman 

je izdao preporuku Ministarstvu prosvjete i kulture Republike Srpske da Protokol uskladi sa važećim 

zakonskim propisima i Konvencijom Ujedinjenih nacija o pravima djeteta. Osim toga, podnijeli smo 

inicijativu Ustavnom sudu RS za ocjenu ustavnosti izmjena ovog Protokola. 

- Krajem decembra objavili smo Čitanku antirodnog djelovanja u Bosni i Hercegovini koja, pored 

uvodnog članka Rubine Čengić, donosi tekstove četiri autora/ice koji objašnjavaju/rasvjetljavaju 

aktivnosti antirodnih aktera u Bosni i Hercegovini i svijetu, njihove mete i ciljeve.  

 

Danas antirodne mobilizacije uključuju niz aktera, od nacionalističkih grupa i radikalno desničarskih 

organizacija do vjerskih zajednica, grupa zabrinutih građana i saveznika u medijima, akademskoj 

zajednici i poslovnom sektoru. Antirodni pokret je tako prerastao isključivo vjersku inicijativu 

nadmašivši svog tvorca, Rimokatoličku crkvu. Rodna ideologija sada služi kao ujedinjujući okvir koji 

spaja različite diskurse u jedinstvenu percipiranu prijetnju protiv koje različiti akteri mogu da se okupe. 

Roman Kuhar 

 

 
 
 
 



Banjaluka kreativne žene 
 
Projekat „Banja Luka kreativne žene“ (Banja Luka Creative Women) počeo je u avgustu 2024. godine i 

usmjeren je,  kako i sam naziv kaže, na kreativne žene – one koje imaju status umjetnica, zanatlijki ili se bave 

ručnim radom, ali im je potrebna dodatna podrška i edukacija kako bi njihov rad stekao još veću 

prepoznatljivost, održivost i mjesto na tržištu.  

Ovaj projekat implementira Helsinški parlament građana, a finansijski ga podržava Ambasada Sjedinjenih 

Američkih Država u BiH. 

Kroz projekat će biti organizovani setovi aktivnosti: praktično-edukativne radionice, promotivne prodajne i 

umrežavajuće aktivnosti, kao i obogaćivanje Fem ture Banje Luke.  

U septembru 2024. godine je izabrano 12 učesnica koje su dio projekta, a u oktobru je taj broj proširen na 13. 

 
Glavni Key visual projekta 

 

Od oktobra  2024. je organizovano više radionica na kojima su stručni treneri/ce edukovali učesnice na teme 

brendinga ženskog preduzetništva, storytellinga, o finansijsko- administrativnim normama, o digitalnom 

brainstormu, vizuelnom identitetu i drugim važnim temama za žensko preduzetništvo i kreativnu industriju. 

Poslije radionica, sve učesnice dobijaju i online prezentacije radionica, a i mentorski se prati njihov napredak. 

Prva od sedam planiranih Kafa sa kreativkama održana je 21. decembra. Cilj ovih događaja je  umrežavanje 

učesnica projekta na druženjima sa građanima/kama kao potencijalnim kupcima i širenje mreže za saradnju.  

 

U 2025. godini u planu su sljedeće aktivnosti: izlet u Srbac i posjeta Udruženju žena Srpca, posjeta jednom od 

najposjećenijih bazara u BiH, participacija za učesnice na nekoj od posjećenih online platformi, te proširivanje 

Feminističke ture pričama o ženama koje danas rade i stvaraju u Banjaluci, odnosno uključivanje kreativki i 

njihovih proizvoda u feminističko-turističku ponudu grada. 



 

PARTNERSKI PROJEKTI:  
MIR SA ŽENSKIM LICEM - ŽENSKA INICIJATIVA ZA SUOČAVANJE SA PROŠLOŠĆU   

 

U prostorijama Udruženja “Žene to mogu” u Banjaluci obilježen je 8. decembar – Dan sjećanja na stradanje 

žena u ratu u BiH.  Ova aktivnost je održana u saradnji sa Fondacijom “Udružene žene” i Fondacijom “Lara” iz 

Bijeljine, a u okviru Inicijative “Mir sa ženskim licem”. Učesnice i učesnici su imali priliku da se upoznaju s 

ključnim ciljevima i aktivnostima Inicijative kroz podjelu informativnog materijala i diskusiju o značaju ovog 

datuma. Naglašeno je koliko je važno podizanje svijesti o stradanjima žena u ratu i njihovoj ulozi u procesima 

izgradnje mira. Obilježavanje 8. decembra istovremeno je podsjetnik da mir ima žensko lice i da bez 

uvažavanja ženskih iskustava nije moguće stvoriti pravedno društvo zasnovano na istini i pomirenju. 

 

Inicijativa “Mir sa ženskim licem” ima za cilj smanjenje isključenosti žena iz procesa memorijalizacije ratnih 

stradanja u periodu 1992–1995, kao i unapređenje vrednovanja ženskih iskustava i doprinosa u izgradnji 

zajedničke kulture sjećanja. 

 
 
 
 
 
 
 
 
 
 
 
 
 



 

Pogramsko područje:  

Jačanje kapaciteta organizacije 
 
Cilj je kontinuirano investirati u organizacioni razvoj i jačati kapacitete zaposlenih što će stvoriti temelje za dalji 
rast i razvoj udruženja.  
 
Osnaživanje HPG kadrovskih kapaciteta 
 

Zahvaljujući finansijskoj podršci dobijenoj kroz SMART Balkan program kojeg podržava Ministarstvo vanjskih 

poslova Kraljevine Norveške, i u 2024. godini nastavljeno je jačanje kadrovskih i administrativnih kapaciteta 

HPG BL.  

Obučena je i zaposlena nova osoba za rad u oblasti finansija, čime smo rasteretili, ali i unaprijedili 

administrativno-finansijsko upravljanje u Udruženju. 

 

 
Jelena Vukelić i Jovana Jokić, ključne finansijsko-administrativne poluge HPG BL 

 
Pored toga, tim je ojačan i dolaskom PR menadžerice Vesne Iliktarević u HPG BL. PR menadžerica je osoba koja 

strateški osmišljava i sprovodi komunikaciju, a rezultat toga je da ciljevi HPG-a i postignuća budu vidljiviji. 

Jedan od zadataka PR menadžera jeste obezbjeđivanje da informacije o projektima, kampanjama i drugim 

aktivnostima dođu što brže do šire javnosti i da budu jasno komunicirane, što je ostvareno angažovanjem nove 

zaposlenice na ovoj poziciji.  

 
 
 
 



 

INFO KUTAK 

 

Osmomartovski marš u Banjaluci: „Žene su 
ljute, žene više ne ćute“ 

 

Osmomartovski marš 2024. godine održan je 
pod sloganom: ŽENE su ljute, žene više NE 
ĆUTE! Marš je krenuo tačno u podne sa 
platoa Narodnog pozorišta Republike Srpske, 
a učesnice i učesnici su šetajući sve do Trga 
Krajine, poručili: “Žene na ulicama, nijedna 
više u čituljama”, “Ne želim biti hrabra, želim 
biti slobodna”, “Odgajajte sinove da poštuju 
žene”, „Njena krv je na svačijim rukama“… 
Učesnice/i su istakli da država mora da stane 
na stranu žene i to od prvog prijavljivanja 
nasilja. 

 

 

____________________________________________________________________________________ 

OKRUGLI STO U BANJALUCI: Reagovati i zaštititi žrtve seksualog uznemiravanja 

 

Stvaranje sigurnog okruženja, podrška i 
pravna, sistemska i društvena zaštita su 
potrebni za žrtve seksualnog 
uznemiravanja, seksualne iznude i svih 
drugih oblika seksualnog nasilja, dok 
počinioce treba adekvatno sancionisati. 
Rečeno je to, između ostalog, na 
okruglom stolu koji je održan 29. marta 
2024. godine, u prostorijama Kuće 
ljudskih prava Banja Luka. Okrugli sto na 
temu „Seksualno nasilje – stvaranje 
sigurnog okruženja“  održan je sa cilj 
podizanja svijesti o važnosti uočavanja i 
reagovanja na znakove seksualnog 
uznemiravanja, ali i upoznavanja sa 
pojmom seksualne iznude kao koruptivne 
radnje. Okrugli sto organizovalo je 
Udruženje građana „Stop mobbing“ iz 
Trebinja uz podršku Helsinškog 



parlamenta građana Banja Luka. 

Fem tura za profesore/ice 

Na poziv organizatora 11. međunarodne BaLMUN konferencije, upriličili smo, 12. Aprila, Feminističku turu kroz 
Banjaluku za profesore/ice iz Italije, Rumunije, Hrvatske, Srbije, Crne Gore i drugih gradova BiH, a koji  su sa 
svojim učenicima/ama učestvovali na konferenciji u Banjaluci.  

Dragana Dardić iz Helsinškog parlamenta građana Banja Luka upoznala je profesore/ice sa ženskom stranom 
istorije Banjaluke, odnosno sa ženama koje su radile, stvarale i doprinosile razvoju političkog, društvenog i 
kulturnog života grada, ali o kojima se malo toga zna. Tura, koja je krenula od Safikadinog groba, završena je 
na Trgu palim borcima narodnooslobodilačkog rata, gdje se nalaze biste narodnih heroina Vahide Maglajlić i 
Rade Vranješević. 

 

____________________________________________________________________________________ 

Na konferenciji Feminističke antifašističke mreže u Ljubljani 

“Od Ustava 1974. do urušenih ženskih prava“, bio je naziv konferencije koju je  Feministička antifašistička 

mreža – FAMa organizovala u Ljubljani od 17. do 19. maja 2024. Marijana Pajvančić, ekspertica za ustavno 

pravo iz Novog Sada, je podsjetila kako su se ustavi, od Ustava Kraljevine Srba, Hrvata i Slovenaca iz 1921. koji 

je uveo obavezu države da se stara o zaštiti matera i male djece, do Ustava SFRJ iz 1974. koji je proklamovao 

politike jednakih mogućnosti, mijenjali i proširivali obime zaštite ženskih ljudskih prava. Na konferenciji je 

predstavljena i Inicijativa Građanke za ustavne promjene i njeno zalaganje za orodnjavanje Ustava BiH.  

Učesnice konferencije dale su punu i bezrezervnu podrška inicijativi „Moj glas, moj izbor“ kojom se nastoji 

osigurati siguran i pristupačan pobačaj za sve žene u Evropskoj uniji. U Evropi se pravo na abortus razlikuje od 

zemlje do zemlje, pri čemu neke države imaju restriktivnija pravila za prekid trudnoće od drugih, kao što je to 

slučaj sa Poljskom i Maltom. Prigovor savjesti u mnogim zemljama otežava ženama pristup ovoj osnovnoj 

zdravstvenoj usluzi. Prema dostupnim podacima, više od 20 miliona žena u Evropi nema pristup sigurnom 

pobačaju i neke žene su prisiljene putovati hiljade kilometara ili tražiti opasne alternative, jer ginekolozi, zbog 

prigovora savjesti, ne žele izvršiti pobačaj. 



 

____________________________________________________________________________________________ 

Podrška iz Srbije 

Glumci, pisci i profesori iz Srbije pridružili su se naporima organizacija civilnog društva u Republici Srpskoj da 
spriječe usvajanje Zakona o posebnom registru i javnosti rada neprofitinih organizacija RS, tzv. Zakona o 
stranim agentima koji diskriminiše i stigmatizira OCD i koji bi mogao ozbiljno dovesti u pitanje njihov rad.  

Glumica Svetlana Ceca Bojković, pisac i književni kritičar Gojko Božović, te profesori Univerziteta u Beogradu 
Miodrag Jovanović i Filip Ejdus poslali su zajedničku poruku građanima i građankama Republike Srpske i 
udruženjima da ustraju u borbi za slobodu govora, djelovanja, udruživanja!  

„Društvo ne treba da se plaši sloboda, ali treba da se plaši situacije u kojoj se slobode suzbijaju“, dio je poruka 
koje su javne ličnosti iz Srbije snimile i poslale aktivistima i gradjanima RS. 

 

 

____________________________________________________________________________________ 

 
 

 
 



Godišnji sastanak KtK partnerskih organizacija 

 
 

 
 
 

 
 
Godišnji sastanak umrežavanja i 
jačanja saradnje između orgnizacija 
koje podržava fondacija Kvinna till 
Kvinna ove godine održan je na 
Igmanu od 21. do 24. juna. Na 
sastanku je razgovarano o rastućem 
uticaju antirodnih politika, njihovim 
strategijama i posljedicama koje 
imaju na zakonske i političke 
procese, kao i na prava žena i 
marginalizovanih grupa. Učesnice su 
analizirale ove pojave i dijelile 
iskustva o izazovima u svojim 
lokalnim zajednicama. Jedan od 
ključnih aspekata sastanka bio je 
zajedničko promišljanje o 
potencijalnim pravcima za buduće 
djelovanje I otpor, uključujući jačanje 
solidarnosti među organizacijama i 
unapređenje saradnje sa medijima. 

____________________________________________________________________________________ 

 
Razmjena ideja i znanja u Barseloni 
 
Predstavnica HPG BL Bojana Ilić, učestvovala je na 
internacionalnom događaju u Barseloni, u Španiji, 
posvećenom socijalnom preduzetništvu i uključivanju 
ranjivih grupa u društveni i ekonomski život. Ovaj 
događaj okupio je aktiviste i aktivistkinje iz različitih 
dijelova svijeta sa ciljem razmjene znanja i iskustava 
u oblasti socijalnog preduzetništva. Ilić je predstavila 
rad i aktivnosti HPG BL u ovoj oblasti, navodeći kao 
primjere projekat „Banja Luka kreativne žene“ koji se 
bavi podrškom i osnaživanjem kreativih žena, te 
Feminističku turu koja prati živote i stvaralaštvo žena 
iz prošlosti grada. Ilustracije nekih od ovih žena 
predstavljene su u „Bojanki“ koja je podijeljena 
učesnicima ovog međunarodnog treninga. Ovaj 
događaj nije samo omogućio razmjenu ideja, već je i 
ojačao evropske i međunarodne veze u oblasti 
socijalnog preduzetništva, pružajući nova saznanja i 
inspiraciju za dalji rad i razvoj projekata koji imaju za 
cilj unapređenje društva kroz uključivanje svih 
njegovih članova i članica. 
 

 

 

____________________________________________________________________________________ 



Na konferenciji sa Udruženjem žena sudija 
BiH 

Predstavnica Helsinškog parlamenta građana 
Banja Luka Vesna Iliktarević prisustvovala je u 
novembru 2024. godine  Regionalnoj 
konferenciji pod nazivom “Pravosuđe bez 
predrasuda: izazovi i perspektive rodnih uloga 
u društvu”, koju je organizovalo Udruženje 
žena sudija u BiH. 

Kao jedna od panelistica, Iliktarević je 
govorila o  sextortionu - seksualnom 
iznuđivanju i rasprostranjenosti ove pojave u 
društvu. 

 
 

____________________________________________________________________________________ 
 
Žene i sport 
 
U organizaciji Ambasade Francuske u BiH i UN Women, u Banjaluci je, 20. novembra, u Muzeju savremene 
umjetnosti RS, organizovan okrugli sto na temu olimpijskih i paraolimpijskih vrijednosti i žena u sportu.  Kao 
jedna od panelistica, Dragana Dardić je istakla da status i položaj žena u sportu u BiH nije ništa drugačiji nego u 
drugim oblastima života. “Žena nema na mjestima odlučivanja ili su tek u malom procentu zastupljene u 
upravnim i nadzornim odborima i komitetima sportskih klubova i saveza, rodni stereotipi i predrasude 
onemogućavaju ili obeshrabruju žene da se bave određenim sportovima ili da napreduju u svojim sportskim 
karijerama, i ova oblast nije imuna na pojave rodno zasnovanog nasilja i seksualnog uznemiravanja”, kazala je 
Dardić. 
 

 
 
 
 



Osuda napada na „Novosti“ 
 
Kao jedni od osnivača i organizatora Regionalne novinarske nagrade “Srđan Aleksić“ oštro smo osudili pozive 
Domovinskog pokreta da se ukinu javna sredstva za tjednik Novosti, koji izdaje Srpsko narodno vijeće (SNV) u 
Hrvatskoj. Osuđujemo svaku vrstu pritisaka i udara na medijske slobode te gušenje i sužavanje medijskog 
prostora. Zabrinjavajuća je sama ideja da se kao uslov za sklapanje političkog koalicijskog sporazuma nametne 
represija prema jednom mediju, jer je u svojoj srži ovakva zamisao nedemokratska, diskriminatorna te kao 
takva apsolutno neprihvatljiva i skandalozna. 
Internetski portal tjednika Novosti je 2023. godine dobio Regionalnu novinarsku nagradu “Srđan Aleksić”, u 
kategoriji „Za medije“. Prema ocjeni stručnog žirija ovaj je portal zaslužio nagradu jer je društveno angažovan 
medij s vrhunskim autorima koji svake sedmice donose tekstove koji uistinu utiču na jedno društvo, ali i regiju 
u cjelini.  
Smatramo da svako društvo koje drži do sebe nikako ne bi smjelo dopustiti da jedan profesionalan mediji i 
jedna nacionalna manjina postanu „žrtveno janje“ ucjenjivačke politike diskriminirajućih tendencija. 
____________________________________________________________________________________ 
 
Saradanja aktivistica i novinarki 
 
Tokom 2024. godine, kao jedno od najznačajnijih umrežavanja ističemo radne sastanke organizovane u 
februaru i decembru od strane organizacija Kvinna till Kvinna i Mediacentra Sarajevo. Cilj ovih sastanaka bio je 
unapređenje saradnje i razmjena iskustava između novinarki i aktivistkinja za ženska prava, što je rezultiralo 
jačanjem postojeće povezanosti, uspostavljanjem novih kontakata i zajedničkim reakcijama na negativne 
društvene pojave. Kao rezultat ovog dijaloga, kreirana je Viber grupa koja je postala fantastična platforma za 
kontinuiranu razmjenu informacija, kontakata i prijedloga za unapređenje medijskog sadržaja po pitanju 
izvještavanja o femicidu, nasilju u porodici i nad ženama, djelovanju i uticaju antirodnih politika. 
 

   
 

 

 

 
 
 



 
 
 
Protest protiv femicida “Niti jedna više” 

Simbolično na Međunarodni dan ljudskih prava, 10. decembra 2024. godine na trgovima u šest gradova širom 

BiH građani i građanke, aktivisti i aktivistkinje okupili su se i podigli glas protiv femicida i nasilja nad ženama i 

djevojčicama. Protesti su održani u Banjaluci, Trebinju, Mostaru, Tuzli, Bijeljini i Zenici, a organizovani su kako 

bi se ukazalo na poražavajuću činjenicu da je u posljednjih godinu dana u Bosni i Hercegovini 12 žena izgubilo 

život kao rezultat rodno zasnovanog nasilja.  

 

Učesnice su istakle da institucije nisu preduzele adekvatne mjere kako bi se kaznena politika pooštrila, a mjere 

zaštite efikasno primijenile te su apelovale na institucije i cijelo društvo da preuzmu odgovornost za 

sprečavanje svih oblika rodno zasnovanog nasilja. 

 

 
 
 
 
 
 
 
 
 
 
 
 



 
 
 
 
 
 
PUBLIKACIJE U 2024 
 
 
 

 
 

 

 
U sklopu projekta „Naš otpor“ objavljena su dva policy briefs. Prvi „Zakonski okvir i politike u oblasti 
prevencije i suzbijanja rodno zasnovanog nasilja u Bosni i Hercegovini“  analizira zakone u BiH, 
mogućnosti koje pružaju za zaštiitu žrtva rodno zasnovanog nasilja i njihovu usklađensot sa 
međunarodnim standardima.  
 
Drugi „Implementacija Direktive (EU) 2024/1385 o suzbijanju nasilja nad ženama i nasilja u porodici u 
zakone Bosne i Hercegovine“ nudi presjek najvažnoj članova ove direktive koja je stupila na snagu u 
junu 2024.  i daje jasan putokaz zakonodavcima šta promijeniti i kako nadograditi krivične i zakone o 
zaštiti od nasilja u porodici kako bi bili usklađeni s ovom Direktivom. 

 

 

 



 

 

 
 
 

 

 
 
 
 
 
 

 
 
 
 

 

 
Čitanka donosi četiri članka koja objašnjavaju aktivnosti 
antirodnih aktera u BiH i svijetu, njihove mete i ciljeve. 
 
Roman Kuhar u tekstu Ipak je potreban urgentan pristup 
objašnjava nastanak antirodnih pokreta, koji su 
prvobitno potekli iz Katoličke crkve, ali koji su godinama 
evoluirali gradeći saveze sa različitim, mahom 
desničarskim populističkim partijama, akademskom 
zajednicom i civilnim društvom. Kuhar ističe da uspjeh 
antirodnih aktera treba gledati kroz prizmu političkih, 
socijalnih i ekonomskih kriza koje potresaju države 
diljem svijeta i gdje su oni ponudili odgovor, odnosno 
izlaz iz tih kriza kroz vraćanje na normalno i prirodno. 
Kao neprijatelja tom normalnom i prirodnom proglasili 
su rodnu ideologiju, koja u antirodnom diskursu može 
označavati istopolne brakove, reproduktivna prava, 
seksualno obrazovanje, usvajanje, abortus, političku 
korektnost kao i nepoverenje u demokratiju, nauku i 
institucije poput Ujedinjenih nacija, Evropske unije ili 
Svetske zdravstvene organizacije i prihvatanje 
međunarodnih sporazuma kao što je Istanbulska 
konvencija.  Marija Runić analizira napade na pojmove 
"rod" i "rodni identitet", ističući da se danas nijedno 
društvo ne može razumjeti bez tih pojmova i značenja 
koje oni nose, a pomoću kojih imenujemo i objašnjavamo 
uloge, ponašanja i odnose moći u društvu. Jelena Kalinić 
objašnjava kako zagovornici nevakcinisanja 
korespondiraju s antirodnim narativimaka, dok Selma 
Alispahić u svom članku analizira moguće strategije 
suprotstavljanja antirodnim narativima i zahtjevima. 
 
 

 

 
 
 
 
 
 
 
 
 
 
 
 
 
 
 
 
 
 

https://www.facebook.com/photo/?fbid=1150032620256943&set=pcb.1150033083590230&__cft__%5b0%5d=AZXvKl0KZc_EInJqJ1hWFo8kanLbtoF5zAzQ27PMqyzRHLmbyk5XOghLCD_tLU4cRhkgTpe6WIVo5akEUhMtFxXH6DOFyq61sLloihBf4NH1n3_Mr80XNWmX4gpaLN3PtZdN80o49i_hzuC9yCqxsb53ur3I1Mg8Qoo-5-g9ytoBMA&__tn__=*bH-R
https://www.facebook.com/photo/?fbid=1150032620256943&set=pcb.1150033083590230&__cft__%5b0%5d=AZXvKl0KZc_EInJqJ1hWFo8kanLbtoF5zAzQ27PMqyzRHLmbyk5XOghLCD_tLU4cRhkgTpe6WIVo5akEUhMtFxXH6DOFyq61sLloihBf4NH1n3_Mr80XNWmX4gpaLN3PtZdN80o49i_hzuC9yCqxsb53ur3I1Mg8Qoo-5-g9ytoBMA&__tn__=*bH-R
https://www.facebook.com/photo/?fbid=1150032663590272&set=pcb.1150033083590230&__cft__%5b0%5d=AZXvKl0KZc_EInJqJ1hWFo8kanLbtoF5zAzQ27PMqyzRHLmbyk5XOghLCD_tLU4cRhkgTpe6WIVo5akEUhMtFxXH6DOFyq61sLloihBf4NH1n3_Mr80XNWmX4gpaLN3PtZdN80o49i_hzuC9yCqxsb53ur3I1Mg8Qoo-5-g9ytoBMA&__tn__=*bH-R
https://www.facebook.com/photo/?fbid=1150032663590272&set=pcb.1150033083590230&__cft__%5b0%5d=AZXvKl0KZc_EInJqJ1hWFo8kanLbtoF5zAzQ27PMqyzRHLmbyk5XOghLCD_tLU4cRhkgTpe6WIVo5akEUhMtFxXH6DOFyq61sLloihBf4NH1n3_Mr80XNWmX4gpaLN3PtZdN80o49i_hzuC9yCqxsb53ur3I1Mg8Qoo-5-g9ytoBMA&__tn__=*bH-R
https://www.facebook.com/photo/?fbid=1150032620256943&set=pcb.1150033083590230&__cft__%5b0%5d=AZXvKl0KZc_EInJqJ1hWFo8kanLbtoF5zAzQ27PMqyzRHLmbyk5XOghLCD_tLU4cRhkgTpe6WIVo5akEUhMtFxXH6DOFyq61sLloihBf4NH1n3_Mr80XNWmX4gpaLN3PtZdN80o49i_hzuC9yCqxsb53ur3I1Mg8Qoo-5-g9ytoBMA&__tn__=*bH-R
https://www.facebook.com/photo/?fbid=1150032620256943&set=pcb.1150033083590230&__cft__%5b0%5d=AZXvKl0KZc_EInJqJ1hWFo8kanLbtoF5zAzQ27PMqyzRHLmbyk5XOghLCD_tLU4cRhkgTpe6WIVo5akEUhMtFxXH6DOFyq61sLloihBf4NH1n3_Mr80XNWmX4gpaLN3PtZdN80o49i_hzuC9yCqxsb53ur3I1Mg8Qoo-5-g9ytoBMA&__tn__=*bH-R


 

 

 
 

 

 
 

 
 
 

 
* Alternativni izvještaj o napretku BiH u ispunjavanju 14 prioriteta iz Mišljenja Evropske Komisije 
predstavlja poglede i mišljenja organizacija civilnog društva, okupljenih u Inicijativi za EU monitoring, o 
tome šta je napravljeno na tom putu i šta bi država trebala preduzeti da ubrza priključivanje BiH 
Evropskoj uniji. Izvještaj se bazira na informacijama i saznanjima OCD i služi kao svojevrsni vodič kroz 14 
prioriteta, detektujući propuste i slabosti institucija, te nudeći preporuke za njihovo prevazilaženje.  
 
* Zajednički podnesak Inicijative civilnog društva BiH za UPR za 4. Univerzalni periodični pregled stanja 
ljudskih prava u Bosni i Hercegovini rezultat je rada predstavnika/ica osam organizacija civilnog društva 
koje djeluju u različitim oblastima promocije i zaštite ljudskih prava.  Izvještaj daje pregled ispunjenosti 
dijela preporuka iz 3. ciklusa Univerzalnog periodičnog pregleda, kao i preporuke šta bi trebalo preduzeti 
kako bi se stanje ljudskih prava u BiH suštinski unaprijedilo i kako bi se spriječila ili minimizirala 
diskriminacija ranjivih i marginalizovanih grupa stanovništva.  
U Zajedničkom podnesku se konstatuje da nisu ispoštovani rokovi za rješavanje predmeta ratnih zločina 
u BIH; da su žene i dalje nedovoljno zastupljene u organima izvršne vlasti na svim nivoima; da je Ustav 
BiH i dalje diskriminatoran, kako u pogledu učešća "ostalih" u zakonodavnoj i izvršnoj vlasti, tako i u 
pogledu rodne ravnopravnosti, te da mnogi ciljevi i aktivnosti zacrtani Akcionim planom za unapređenje 
stanja ljudskih prava i osnovnih sloboda LGBTI osoba u BiH za period 2021-2024. godine još uvijek nisu 
realizirani. Ističe se i da se branitelji ljudskih prava suočavaju sa nedostatkom javne podrške za svoj rad, i 
da nasilje nad njima često prolazi nekažnjeno, te da je za sveobuhvatno i održivo unapređenje prava 
osoba sa invaliditetom potrebno sistematsko i koordinisano djelovanje svih relevantnih aktera. 

 
 

 
 
 



 

 
 
 

 
 

 

 

 

 

SAŽETAK OPŠTE PREPORUKE BR. 40 CEDAW 
Komiteta donosi najvažnije dijelove ove preporuke 
koja prepoznaje da “dugoročna i strukturna 
odsutnost žena na globalnom nivou iz sistema 
donošenja odluka ne predstavlja samo ozbiljno 
kršenje ljudskih prava, već također lišava svijet 
potencijala polovine svoje populacije”. Stoga je 
Komitet usvojio Opštu preporuku br. 40 u kojoj 
državama članicama daje smjernice kako postići 

Smjernice za orodnjavanje zelenih politika nastale su 
još 2021., a objavili smo ih tek 2024. godine, 
procjenjujući da bi mogle biti korisne i drugim 
organizacijama civilnog društva i drugim 
institucionalnim akterima koji se bave zaštitom 
životne sredine i klimatskim promjenama, i uviđaju 
da ove promjene različito pogađaju i utiču na žene i 
muškarce, kao i na ljude lošijeg imovinskog statusa i 



jednako i inkluzivno predstavljanje žena u sistemima 
donošenja odluka – kako u javnom, tako i u 
privatnom sektoru. 

osobe sa invaliditetom. 

 

 

EDUKATIVNI PROGRAMI U PONUDI 

 

Civilno društvo i ljudska prava 

 

Osnovni treninzi 

Naziv treninga Teme 

Civilno društvo i aktivizam pojam civilnog društva, pojam nevladinih organizacija, uloga, 
status i zakonski okvir u BiH, formiranje i registrovanje nevladine 
organizacije, pojam aktivizma i sl... 

Ljudska prava u mojoj zajednici ljudska prava, istorijat, pojam diskriminacije, mehanizmi zaštite 
ljudskih prava, ugrožene grupe, modaliteti uticaja na vlast radi 
zaštite ljudskih prava... 

Ravnopravnost polova pojam pola i roda, pojam diskriminacije po osnovi pola, rodni 
stereotipi i predrasude, seksualnost, položaj žena i muškaraca u 
BiH društvu, zakonski okvir za ravnopravnost polova u BiH... 

 

 

Napredni treninzi/Treninzi za profesionalne grupe 

Naziv treninga Teme 

Rodno osjetljive politike pojam rodne analize, rodno osjetljive i rodno odgovorne 
praktične politike... 

Izvještavanje o različitostima u medijima uloga medija u savremenom društvu, stereotipi i predrasude u 
medijima, društveno marginalizovane grupe i njihovo prikazivanje 
u medijima, diskriminacija u medijima (mogućnost fokusa na 
specifične teme)... 

Rodno osjetljivo izvještavanje u medijima  uloga medija u savremenom društvu, portreti muškaraca i žena u 
medijima, diskriminacija u medijima, zakonski okvir za rad medija 
u BiH, rodna analiza medijskih sadržaja (mogućnost fokusa na 
specifične teme)... 

Razvoj volonterizma  Pojam volonterizma, načini za uključivanje i angažovanje 
volontera u rad organizacije, zakonski okvir, razvoj volonterske 
mreže ... 

 

Izgradnja kapaciteta organizacije 

Naziv treninga Teme 



Vođenje nevladine organizacije i 
obezbjeđivanje sredstava za rad 

pojam nevladine organizacije, zakonski okvir za djelovanje 
nevladinih organizacija, struktura nevladine organizacije i 
donošenje odluka, misija, vizija i programske aktivnosti nevladinih 
organizacija, načini finansiranja nevladinih organizacija... 

Izrada strateškog plana Strateško planiranje i važnost planiranja, misija i vizija, analiza 
problema, programsko planiranje, ciljevi i rezultati, analiza 
unutrašnjih i vanjskih pretpostavki za realizaciju plana, saveznici i 
protivnici... 

Izrada projektnih prijedloga Pojam projektnog prijedloga, analiza problema, ciljeva i rezultata, 
matrica logičkog okvira, popunjavanje forme projektnog 
prijedloga, finansijski aspekt projekta i projektni budžet, ugovor 
sa donatorima...  

Osnove finansijskog vođenja nevladinih 
organizacija 

Specifičnosti rada nevladinih organizacija i zakonski okvir, 
finansijske obaveze nevladinih organizacija prema državi i prema 
donatorima, usklađivanje zahtjeva donatora i domaćih 
finansijskih institucija, organizovanje finansijskog poslovanja u 
NVO... 

 

Izgradnja ličnih kapaciteta 

Naziv treninga Teme 

Javno zagovaranje, vođenje kampanje, 
lobiranje 

Pojam javnog zagovaranja, planiranje akcije javnog zagovaranja, 
ciljne grupe javnog zagovaranja, pojam kampanje, pojam 
lobiranja... 

Odnosi s javnošću i predstavljanje u 
medijima 

Pojam odnosa s javnošću, metode komunikacije u odnosima s 
javnošću, odnosi s medijima, kako postati vijest, načini 
komunikacije s medijima, saopštenje za javnost, pres 
konferencija, specifičnosti tv i radio nastupa... 

Rješavanje sukoba, pregovaranje i 
nenasilna komunikacija 

Pojam sukoba, načini rješavanja sukoba, interesno zasnovano 
rješavanje sukoba, pozicije i interesi u sukobu, mirenje i 
medijacija, komunikacijske vještine – nenasilna komunikacija... 

Pregovaranje Pojam pregovaranja, interesno zasnovano pregovaranje, pozicije i 
interesi, prepreke pregovaranju i put do sporazuma, faze u 
postupku pregovaranja, analiza opcija i utvrđivanje prijedloga... 

Facilitacija i donošenje odluka Pojam facilitacije, donošenje odluka u grupi, komunikacijske 
vještine, kompromis i konsenzus, put do konsenzusa, glasanje... 

Integralna sigurnost  pojam integralne sigurnosti, prepoznavanje izazova i prijetnji, 
analiza konteksta, kreranje sigurnog  prostora za rad i djelovanje, 
razvoj strategija za primjenu koncepta integralne sigurnosti ... 
 

  

 

 

 

 



 

 

 

 

Organizacijska struktura Helsinškog parlamenta građana Banja Luka 

 
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Skupština 

Izvršna direktorica/or 

Programski sektor 
Rukovodilac/teljica programa 

Finansijski sektor 
Rukovodilac/teljica finansija 

Koordinatori/ce projekata 
Programsko područje:  

Jačanje civilnog društva i 
transformacija javne vlasti u 

servis građana 
 

Koordinatori/ce projekata 
Programsko područje: 

Programi za rodnu jednakost 

Koordinatori/ce projekata 
Programskopodručje: 

Ravnopravnost polova i 
Stvaranje uslova za jače 

uključivanje mladih u javni 
život 

Sektor za izdavačku 
djelatnost i odnose s 

javnošću 

Asistenti projekata 

Volonteri 

Računovodstveni biro 



 

 

 

PREGLED RASPOLOŽIVIH SREDSTAVA I TROŠKOVA U 2024. GODINI 
IZNOS U 

KM 
IZNOS U 

EUR 

   
RASPOLOŽIVA SREDSTVA U 2024. GODINI     

Neutrošena sredstva iz 2023. godine 36106,00 18460,70 

Donatorska sredstva po projektima 706347,00 361149,49 

Individualne donacije udruženju 1195,00 610,99 

Prihod od članarina 0,00 0,00 

Povrat PDV-a  9421,00 4816,88 

UKUPNO RASPOLOŽIVA SREDSTVA 753069,00 385038,06 

   
TROŠKOVI U 2024. GODINI     

Bruto plate 396703,00 202831,02 

Troškovi kancelarije (iznajmljivanje prostora, struja, voda,  grijanje itd.) 26397,00 13496,57 

Troškovi telefona i interneta 1269,00 648,83 

Troškovi spoljnog knjigovodstvenog servisa i revizije finansijskih 
izvještaja 

6300,00 3221,14 

Troškovi bankovnih provizija 4267,00 2181,68 

Troskovi aktivnosti 241824,00 123642,65 

UKUPNI TROŠKOVI 676760,00 346021,89 

   Raspoloživa sredstva za 2024. godinu 753069,00 385038,07 

Ukupni troškovi u 2024. godini 676760,00 346021,89 

Neutrošena sredstva u 2024. godini 76309,00 39016,17 

   

   

   

   

   
 

 

 

 

 

 

 

 

 

 



 

 

 

Osoblje Helsinškog parlamenta  građana: 

Dragana Dardić 

Aleksandar Žolja 

Željka Umićević 

Jelena Vukelić 

Bojana Ilić 

Svjetlana Ramić Marković 

Milica Marković 

Vesna Iliktarević 

Tea Pokrajčić 

Filip Novaković 

Jovana Jokić 

 

 

 

 

 Donatori koji su podržavali naš rad u 2024. godini:  

Fondacija “Kvinna Till Kvinna” Švedska 
USAID  
Heinrich Böll Stiftung                    
Evropska unija 
CCFD – Terre Solidaire  
Američka ambasada u Bosni i Hercegovini 
Vlade Kraljevine Nizozemske 
Ministarstvo vanjskih poslova i međunarodne saradnje Italije (MAECI) 
Democracy International  

